
Achoimre Feidhmiúcháin 
Cuireann Creat Folláine na hÉireann bealach iomlánaíoch ar fáil do lucht déanta beartas 
agus don Rialtas chun smaoineamh ar an gcaoi a bhfuil ag éirí le hÉirinn mar thír. Dírítear 
ar chaighdeán na beatha, agus béim ar leith á cur ar chomhionannas agus ar 
inbhuanaitheacht. Déantar athbhreithniú ag an am céanna ar fheidhmíocht ar fud 
saincheisteanna eacnamaíocha, comhshaoil agus sóisialta.  

Tá aon ghné dhéag i gcur chuige Fholláine na hÉireann a chlúdaíonn torthaí a bhaineann 
le caighdeán maireachtála inbhuanaithe. Léirítear iad sin le 35 táscaire ar féidir 
breathnú orthu ar dheais na Príomh-Oifige Staidrimh1. Tá dhá chéim chomhairliúcháin 
agus ceithre thionscadal taighde bunaithe ar an gCreat. Is féidir tuilleadh eolais a fháil ar 
Thairseach na Folláine.2 

Tá tionscnamh na Folláine á chomhtháthú anois ar fud cheapadh beartas an Rialtais. Mar 
shampla, chuir anailís na deaise bonn eolais faoin timthriall Buiséadach anuraidh, lena n-
áirítear ag an Idirphlé Náisiúnta Eacnamaíoch, i Ráiteas Eacnamaíoch an tSamhraidh 
agus i gcáipéisíocht Lá an Bhuiséid. Ionchur bliantúil a bheidh anseo anois do thimthriall 
an Bhuiséid, a chuirfidh fianaise ar fáil chun cabhrú le bonn eolais a chur faoi thosaíochtaí 
beartais féideartha agus iad a aithint. 

An Saol in Éirinn a Thuiscint 
Is í tuarascáil na bliana seo an dara hanailís bhliantúil agus tabharfar léargas foriomlán 
ar dhul chun cinn na tíre thar an aon ghné dhéag agus béim ar leith ar inbhuanaitheacht 
agus ar chomhionannas.3 Chun léargas meántéarmach ar cháilíocht na beatha a éascú, 

1 Mol Eolais Folláine na Príomh-Oifige Staidrimh. Ar fáil ó: 
www.cso.ie/en/releasesandpublications/hubs/p-wbhub/well-beinginformationhub/ 
2 Tairseach Folláine. Ar fáil ó: www.gov.ie/wellbeing-framework  
3 Tá an anailís bunaithe ar na sonraí is déanaí amhail an 31 Bealtaine 2023. 

http://www.cso.ie/en/releasesandpublications/hubs/p-wbhub/well-beinginformationhub/
http://www.gov.ie/wellbeing-framework

déanann an anailís athbhreithniú ar threochtaí thar thart ar 5 bliana agus déantar 
comparáid idir feidhmíocht na hÉireann agus tíortha eile.4  

Déanann anailís sa cháipéis seo ar gach gné ina n-aonar, agus pléitear feidhmíocht 
fhoriomlán, scrúdaítear gach ceann acu ó thaobh comhionannais agus 
inbhuanaitheachta de, agus tarraingítear aird ar aon athruithe a d'fhéadfaí a thuairisciú 
ó anailís na bliana seo caite. 

Is tábhachtach a thabhairt faoi deara nach féidir leis an Deais fairsinge iomlán na sonraí 
atá ar fáil ar fud na saincheisteanna cáilíochta saoil a chlúdaítear a sholáthar. Ina áit sin, 
tá idir dhá tháscaire agus ceithre tháscaire i ngach gné chun ardléargas a thabhairt ar 
an dul chun cinn in Éirinn. 

Is é cuspóir na Tuarascála seo léargas meántéarmach a thabhairt ar an tír, agus dá bhrí 
sin is minic a bhíonn na sonraí a roghnaítear bliantúil, agus go minic glacann sé a lán ama 
iad a thabhairt isteach. Tá éagsúlacht sna tréimhsí tagartha atá san anailís ar fud na 
dtáscairí ó 2018 go 2023. Clúdaíonn roinnt sonraí (m.sh. sa ghné maidir le hObair agus 
Cáilíocht an Phoist) an tréimhse inar tháinig boilsciú agus saincheisteanna costais 
maireachtála chun cinn, ach is iad na táscairí is déanaí na táscairí ó 2018 le haghaidh 
gnéithe eile (m.sh. Folláine Shuibiachtúil). Mar thoradh air sin, ba cheart a bheith 
cúramach maidir le feidhmíocht na ngnéithe a léirmhíniú agus a chur i gcomparáid. Chun 
eolas a fháil faoin uair a bheidh sonraí nua le foilsiú, féach Aguisín 1. 
 
Ina theannta sin, tá teannas ann ar fud na deaise. Tá roinnt réimsí ag cur go mór lena 
chéile agus d'fhéadfadh feidhmíocht i réimsí eile teacht salach ar a chéile. Tá teannas 
ann freisin idir inbhuanaitheacht agus táscairí reatha maidir le cáilíocht na beatha. Is é 
sin nádúr cur chuige deaise iltoiseach. 

 

Feidhmíocht fhoriomlán 
Tá an fheidhmíocht fhoriomlán dearfach ar fud na dtáscairí in 10 gcinn de na 11 ghné. 
Ní léiríonn ach gné amháin, Comhshaol, Aeráid agus Bithéagsúlacht, feidhmíocht 
dhiúltach. I measc na ngnéithe a d'fheidhmigh go maith tá Tithíocht agus an 
Timpeallacht Thógtha (agus iad bunaithe ar fheidhmíocht in áitribh nua-thógtha; Rátáil 
fuinnimh áitreabh baile A nó B, agus; ráta costais tithíochta ró-ard), Folláine 
Shuibiachtúil (agus í bunaithe ar fheidhmíocht i sásamh saoil foriomlán, agus; daonra 
nár mhothaigh faoi ghruaim ná in ísle brí) agus Sábháilteacht agus Slándáil (agus í 
bunaithe ar fheidhmíocht na hÉireann i gcomparáid le tíortha eile leis an ráta 
dúnmharaithe in aghaidh gach 100,000 duine; agus an daonra a bhfuil imní orthu go 
bhféadfadh siad a bheith ina n-íospartach coireachta; chomh maith le laghduithe ar líon 
na ndaoine a maraíodh nó a gortaíodh ar bhóithre). 

 

 

 
4 Nuair is féidir, ag brath ar na sonraí atá ar fáil. Níl treochtaí ar fáil i roinnt táscairí, níl comparáidí 
idirnáisiúnta ag cinn eile.  

As na 35 táscaire, léiríonn 8 gcinn feidhmíocht dhiúltach (bunaithe ar threocht ama 
agus / nó comparáid idirnáisiúnta): 

 

Comhionannas 
Trí fhigiúr inchomparáide a thabhairt isteach don chomhionannas ar fud na dtáscairí, is 
féidir measúnú a dhéanamh ar gach gné de thorthaí comhionannais. Is féidir cohóirt ar 
leith a fheidhmíonn níos measa ná grúpaí inchomparáide eile thar ghnéithe éagsúla a 
aithint.  

 
Léiríonn scrúdú ar na sonraí seo go mbíonn éagothroime ag roinnt grúpaí thar sciar ard 
táscairí. Is iad sin mná, teaghlaigh aontuismitheora, daoine atá ina gcónaí leo féin, 
inimircigh/daoine nach Éireannaigh iad, daoine dífhostaithe, líonta tí a bhfuil ioncam 
níos ísle acu, líonta tí i gcóiríocht ar cíos, agus daoine a bhfuil breoiteacht nó míchumas 
fadtéarmach orthu. Tabhair faoi deara go bhfuil na grúpaí atá le feiceáil anseo bunaithe 
ar thaighde, ábharthacht agus infhaighteacht sonraí. D'fhéadfadh go mbeadh grúpaí 
eile a mbaineann éagothroime leo nach dtaispeánann na sonraí atá ar fáil.  
 
As an aon ghné dhéag, léiríonn dhá cheann difríochtaí móra meán idir grúpaí. Ba iad sin 
Tithíocht agus an Timpeallacht Thógtha; agus Ioncam agus Saibhreas. I measc na 
ngnéithe a léirigh difríochtaí beaga idir grúpaí tá Rannpháirtíocht Shibhialta, Muinín 
agus Léiriú Cultúrtha; agus Folláine Shuibiachtúil. 

 

 

 

 

 

Gné Táscaire 

Folláine Shuibiachtúil Leanaí scoile atá sásta lena saol trí 
chéile 

Eolas, Scileanna agus Nuálaíocht Pearsanra taighde agus forbartha 

Comhshaol, Aeráid agus Bithéagsúlacht Truailliú, salachar nó fadhbanna 
comhshaoil eile 
Cáilíocht an uisce 
Astaíochtaí gás ceaptha teasa 
Dramhaíl a ghintear 

Úsáid Ama Uaireanta fada oibre sa phríomhphost 
Rannpháirtíocht Shibhialta, Muinín agus 
Léiriú Cultúrtha 

Daoine a ndearnadh idirdhealú orthu le 
dhá bhliain anuas 

Inbhuanaitheacht 
Aithníodh go bhfuil ceithre cinn déag de na cúig tháscaire is tríocha thar a bheith 
tábhachtach d'fholláine inbhuanaithe.5 Níl ach gné amháin ann a bhfuil feidhmíocht 
dhiúltach fhoriomlán na dtáscairí inbhuanaitheachta aici –Comhshaol, Aeráid agus 
Bithéagsúlacht.  
 
As na ceithre tháscaire dhéag inbhuanaitheachta, tá feidhmíocht dhiúltach ag ceithre 
cinn acu ar an iomlán. Is iad sin pearsanra taighde agus forbartha, cáilíocht limistéar 
uisce, astaíochtaí gás ceaptha teasa agus dramhaíl a ghintear. 
 
Feidhmíonn na táscairí inbhuanaithe níos fearr ná an mheánfheidhmíocht fhoriomlán 
go díreach in dhá ghné. Is iad sin Eolas, Scileanna agus Nuálaíocht; Rannpháirtíocht 
Shibhialta, Muinín agus Léiriú Cultúrtha. D'fhéadfadh sé sin tosaíocht a thabhairt do 
shaincheisteanna folláine reatha i bhfabhar na hinbhuanaitheachta. 
 
Léirítear sa ghrafaic faisnéise thall na léargais a pléadh de réir na ngnéithe, ina léirítear 
meánfheidhmíocht (arna thomhas de réir treocht thart ar 5 bliana, agus comparáidí le 
tíortha eile), feidhmíocht na dtáscairí inbhuanaitheachta ar leithligh, agus torthaí 
comhionannais na meándifríochta idir grúpaí a pléadh ar Mhol Faisnéise Folláine na 
Príomh-Oifige Staidrimh. Chun eolas a fháil ar an modheolaíocht, féach 'Conas an 
tuarascáil seo a léamh' ar leathanach 8. Chun miondealú iomlán a fháil ar na torthaí do 
gach gné agus táscaire, féach Aguisín 2. 
 

  

 
5 Mar a shainmhínítear sa Roinn Airgeadais: An Roinn Airgeadais (2022), Inbhuanaitheacht i gCreat 
Folláine na hÉireann: Athbhreithniú, inar aithníodh na ceithre tháscaire dhéag freisin. Ar fáil ó: 
https://www.gov.ie/en/publication/3da98-sustainability-in-the-irish-well-being-framework-a-review/ 

Réamhrá 
Féachann tionscnamh Folláine na hÉireann, ar tiomantas de chuid Chlár an Rialtais é, le 
bonn eolais a chur faoi thosaíochtaí agus cuspóirí beartais an Rialtais, agus smaoineamh 
ar dhúshláin fhadtéarmacha atá roimh an tír ar bhealach nua, trí athbhreithniú a 
dhéanamh ar na réimsí sin le chéile. Leagtar béim fhollasach ann freisin ar 
inbhuanaitheacht agus ar chomhionannas.  

Foilsíodh an Chéad Tuarascáil ar Chreat Folláine a fhorbairt in 2021 agus ina dhiaidh 
sin forbraíodh agus seoladh an Tairseach Folláine, Mol Faisnéise Folláine na Príomh-
Oifige Staidrimh, Comhrá Poiblí cuimsitheach, agus dul chun cinn roinnt snáitheanna 
taighde. Foilsíodh an Dara Tuarascáil ansin in 2022 ina gcuirtear ar fáil torthaí na 
hoibre sin agus pleananna chun an Creat a leabú le himeacht ama. Thug an Rialtas 
gealltanas go ndéanfar athbhreithniú ar an gCreat i gceann thart ar cheithre bliana. 

Conas an tuarascáil seo a léamh 
I gcás gach gné tá graif ann a phléann feidhmíocht, comhionannas agus 
inbhuanaitheacht. Is féidir na huimhreacha a bhaineann leis na graif seo a léiriú mar 
seo a leanas: 

 +1 0 -1 
Feidhmíochti Feabhas 100% ar an 

treocht thar thart ar 
5 bliana agus/nó is í 
Éire an tír is 
feidhmiúla. 

Níl aon athrú ar an 
treocht thar thart ar 
5 bliana agus/nó tá 
feidhmíocht na 
hÉireann mar an 
gcéanna leis an 
meán. 

Meath 100% ar an 
treocht le thart ar 5 
bliana agus/nó is í 
Éire an tír is lú 
feidhmíocht. 

Inbhuanaitheacht Feabhas 100% ar an 
treocht thar thart ar 
5 bliana agus/nó is í 
Éire an tír is 
feidhmiúla i dtaca 
leis na táscairí 
'inbhuanaithe'. 

Níl aon athrú ar an 
treocht thar thart ar 
5 bliana agus/nó tá 
feidhmíocht na 
hÉireann mar an 
gcéanna leis an 
meán i dtaca leis na 
táscairí 
'inbhuanaithe'. 

Meath 100% ar an 
treocht le thart ar 5 
bliana agus/nó is í 
Éire an tír is lú 
feidhmíocht le 
haghaidh táscairí 
'inbhuanaithe'. 

Comhionannasii Níl aon difríocht idir 
na grúpaí is fearr 
agus is measa 
feidhmíocht, mar a 
leagtar amach i 
ndeais na Príomh-
Oifige Staidrimh. 

Difríocht 100% idir 
na grúpaí is mó agus 
is lú feidhmíocht, 
mar a leagtar amach 
i ndeais na Príomh-
Oifige Staidrimh. 

Difríocht 200% idir 
na grúpaí is mó agus 
is lú feidhmíocht, 
mar a leagtar amach 
i ndeais na Príomh-
Oifige Staidrimh. 

i. Treocht agus / nó comparáid idirnáisiúnta a úsáidtear ag brath ar infhaighteacht sonraí. 
ii. Ní chuimsíonn Mol Faisnéise Folláine na Príomh-Oifige Staidrimh gach réimse neamhionannais a d'fhéadfadh a bheith 
ann. Ina áit sin, roghnaíodh na grúpaí a pléadh do gach táscaire ar bhonn ábharthachta, taighde agus infhaighteacht 
sonraí. 
Chun tuilleadh sonraí a fháil faoin modheolaíocht, lena n-áirítear samplaí praiticiúla, féach Aguisín 
3. 

https://www.gov.ie/en/press-release/fb19a-first-report-on-well-being-framework-for-ireland-july-2021/
https://www.gov.ie/en/campaigns/1fb9b-a-well-being-framework-for-ireland-join-the-conversation/?referrer=http://www.gov.ie/wellbeing-framework/
https://www.cso.ie/en/releasesandpublications/ep/p-wbhub/well-beinginformationhub/
https://www.gov.ie/en/campaigns/1fb9b-a-well-being-framework-for-ireland-join-the-conversation/?referrer=http://www.gov.ie/wellbeing-framework/

I mbliana déanfar an dara hanailís bhliantúil ar an deais a ghabhann leis an gCreat.6 Is 
ionchur bliantúil é an Creat anois i dtimthriall an Bhuiséid agus beidh sé mar chuid de 
dhoiciméadú lá an Bhuiséid. 

I mbliana, mar a rinneadh le foilsiú na bliana seo caite, leagtar béim ar fheidhmíocht na 
gceithre tháscaire dhéag inbhuanaitheachta. Clúdaíonn an inbhuanaitheacht 
eacnamaíoch, chomhshaoil agus shóisialta agus sainmhínítear í mar fholláine is féidir a 
choinneáil amach anseo, ar a laghad ar an leibhéal reatha folláine.7  

Chun cur leis an gcur chuige seo, tugtar figiúr in anailís na bliana seo le haghaidh 
comhionannais ar fud na dtáscairí. Is féidir measúnú a dhéanamh ar gach gné de 
thorthaí comhionannais. Tá an bhéim ar chomhionannas sa Tuarascáil ag teacht leis an 
mbéim a chuirtear ar chomhionannas le linn fhorbairt an Chreata (go háirithe tríd an dá 
chéim chomhairliúcháin). Cuireann sé sin freisin leis an gcáipéis atá le teacht ón 
gComhairle Náisiúnta Eacnamaíoch agus Sóisialta, 'Creataí Éagothroime agus Folláine' 
ina leagtar béim go sonrach ar chumas Creataí Folláine réimsí neamhionannais a 
shainaithint.  

Leagadh amach sa Dara Tuarascáil ar an gCreat Folláine8 an trasnaíl idir an Creat agus 
Spriocanna Forbartha Inbhuanaithe (SDGnna) na Náisiún Aontaithe. Tríd an gCreat 
Folláine a leabú sa phróiseas déanta beartas, tacófar leis an dul chun cinn i dtreo 
SDGnna. 

Tabhair faoi deara go bhfuil an fheidhmíocht coibhneasta i gcomparáid le feidhmíocht 
roimhe seo agus le feidhmíocht tíortha eile. Mar shampla, bíonn Saibhreas Ginearálta 
an Rialtais diúltach i gcónaí (-€108.3 billiún). Le cúig bliana anuas, áfach, tháinig 
feabhas beagnach 25% ar an bhfigiúr sin agus is é sin bunús an mheasúnaithe 
dhearfaigh le himeacht ama.   

Leanfar leis an modheolaíocht a forbraíodh faoi athbhreithniú chun a chinntiú go bhfuil 
sí oiriúnach don fheidhm agus go soláthraíonn sí go leor soiléireachta agus 
miondifríochtaí. 

Pléann na codanna seo a leanas den cháipéis gach gné Folláine ina n-aonar i dtéarmaí a 
feidhmíochta foriomlána, a feidhmíocht i dtéarmaí comhionannais agus 
inbhuanaitheachta agus ar deireadh déantar athbhreithniú ar aon athruithe i 
gcomparáid le hanailís na bliana seo caite. Tagann na sonraí go léir ó Mhol Faisnéise 
Folláine na Príomh-Oifige Staidrimh9 mura luaitear a mhalairt. 

 
6 An Chéad Tuarascáil: An Saol in Éirinn a Thuiscint 2022 (2022), Roinn an Taoisigh. Ar fáil ó: 
www.gov.ie/wellbeing-framework 
7 Mar a shainmhínítear sa Roinn Airgeadais: An Roinn Airgeadais (2022), Inbhuanaitheacht i gCreat 
Folláine na hÉireann: Athbhreithniú, inar aithníodh na ceithre tháscaire dhéag freisin. Ar fáil ó: 
https://www.gov.ie/en/publication/3da98-sustainability-in-the-irish-well-being-framework-a-review/ 
8 An Dara Tuarascáil ar Chreat Folláine na hÉireann (2022), Roinn an Taoisigh. Ar fáil ó: 
www.gov.ie/wellbeing-framework 
9 Ar fáil ó: https://www.cso.ie/en/releasesandpublications/hubs/p-wbhub/well-beinginformationhub/ 

An Saol in Éirinn a Thuiscint: Anailís 2023 
1. Folláine Shuibiachtúil 

Dearcadh pearsanta an duine aonair ar a staid mheabhrach, an chaoi a bhfuil a shaol ag 
dul agus a ionchas don todhchaí. 

 

Tríd is tríd, tá feidhmíocht na gné folláine suibiachtúla dearfach. In 2018, mheas 45% 
de dhaoine in Éirinn go raibh a sástacht saoil iomlán 'an-ard' (9 nó 10 as 10) – an líon is 
airde in aon tír san AE. B'ionann sin agus méadú beagnach 50% ar fhigiúr 2013 (31%). 
Sa bhliain chéanna, thug níos mó ná 63% den daonra le fios nach raibh dúlagar orthu ná 
nach raibh siad in ísle brí le bliain anuas, méadú 20% ó 2013. Idir 2014 agus 2018, 
áfach, tháinig laghdú beag (níos lú ná 2%) ar chéatadán na leanaí in aois scoile a 
thuairiscigh go bhfuil siad sásta lena saol faoi láthair. 

 

Comhionannas 
Tá difríocht mhór idir sásamh saoil foriomlán ag brath ar stádas sláinte. Ní mheasann 
ach 23.2% de na daoine a deir go bhfuil a sláinte ‘ceart go leor’, 'go dona' nó 'an-dona', 
go bhfuil a sásamh saoil iomlán 'an-ard'. Is é 57.9% céatadán na ndaoine a deir go bhfuil 
a stádas sláinte 'an-mhaith'.  

Ba mhó an seans go raibh dúlagar orthu siúd a bhí i mbaol bochtaineachta (50.2%) ná 
iad siúd nach raibh i mbaol bochtaineachta (65.5%).  

Níor athraigh na torthaí don dá tháscaire ach beagán de réir aoisghrúpa. Ba é an 
aoisghrúpa leis an sciar is lú de shásamh saoil 'an-ard' (aois 25-49 ag 41.5%) an líon ba 
mhó nach raibh dúlagar (64.4%) orthu, rud a léiríonn an chaoi ar féidir le gnéithe 
éagsúla den fholláine shuibiachtúil a bheith éagsúil ar feadh an tsaolré.10 Féach an 
tábla thíos le haghaidh thorthaí gach aoisghrúpa. 

 
10 Go ginearálta, tá u-chruth ar éagsúlacht a bhaineann le haois i bhfolláine shuibiachtúil agus sonas, 
agus tá leibhéil níos airde folláine ag cohóirt níos óige agus níos sine ná mar atá ag daoine meánaosta. 

Táscairí Folláine Suibiachtúla do dhaoine os cionn 16 bliana d'aois de réir aoisghrúpa 
(2018) 

Táscaire 16 - 24 25 - 49 50 - 64 65 + Iomlán 
Daonra a thug rátáil An-Ard dá Sástacht Saoil 
Iomlán (%) 

45.6 41.5 44.7 46.4 44.4 

Daonra nach raibh dúlagar orthu ná nach raibh in 
ísle brí le 4 seachtaine anuas (%) 

61.4 64.4 61.4 63.8 63.4 

 

Is beag difríocht a bhí ann de réir inscne11 nó grúpa daonra do leanaí scoile a 
thuairiscigh go bhfuil siad sásta lena saol faoi láthair. Bhí rátaí na gcailíní beagáinín níos 
ísle (85.6%) ná rátaí na mbuachaillí (91.1%), agus bhí rátaí níos ísle ag leanaí faoi 
mhíchumas (83.5%) agus ag leanaí inimirceacha (84.8%) ná mar a bhí ag leanaí den 
lucht siúil (88.6%) nó an meán (88.2%). 

 

Cad a d'athraigh? 
Níor eisíodh aon sonraí nua a bhaineann leis na táscairí sa ghné seo le bliain anuas. 
Déanfar sonraí maidir le sásamh saoil foriomlán a nuashonrú i Ráithe 2 2023. Táthar ag 
súil freisin le sonraí nua do 2022 maidir le sonas leanaí leis an saol faoi láthair níos 
déanaí in 2023.12 

 

2. Sláinte Mheabhrach agus Fhisiciúil 
Cumas an duine aonair a bheith sláintiúil agus mothú go maith, idir dhea-shláinte 
mheabhrach agus fhisiciúil, saol a chaitheamh gan ualach de bharr tinnis. Cuireann dea-
shláinte mheabhrach agus fhisiciúil an phobail le folláine sa todhchaí freisin. 

 

Bíonn feidhmíocht dhearfach fhoriomlán i ngné na sláinte meabhraí agus an choirp i 
gcónaí. In 202013, tháinig laghdú beag ar mheánbhlianta sláintiúla saoil tráth breithe ó 
67.2 in 2015 go dtí 66.2 in 2020. Bhí sé sin beagáinín os cionn mheán an AE (64 bliain), 
ach níos mó ná sé bliana níos ísle ná an tír is airde feidhmíocht (an tSualainn, 72.7 
bliain). 

 
Chun tuilleadh faisnéise a fháil, féach: OECD, (2013), Treoirlínte OECD maidir le Folláine Shuibiachtúil a 
Thomhas, Foilsitheoireacht OECD, Páras, https://doi.org/10.1787/9789264191655-en 
11 Úsáidtear inscne anseo agus ar fud na cáipéise seo bunaithe ar Aicmiú Caighdeánach Inscne na 
Príomh-Oifige Staidrimh a cheadaigh Bord Aicmithe na Príomh-Oifige Staidrimh in 2002. Tuilleadh 
eolais ar fáil anseo: https://www.cso.ie/en/methods/classifications/standardsexclassification/ 
12 Mar chuid den Suirbhé ar Iompar Sláinte i Leanaí in Aois Scoile 2022. Tuilleadh eolais ar fáil ó: 
https://www.universityofgalway.ie/hbsc/hbscireland/2022study/  
13 Tá na táscairí Sláinte Mheabhrach agus Choirp ag teacht le Creat Measúnaithe Feidhmíochta an 
Chórais Sláinte, arna fhorbairt ag an Roinn Sláinte, a bhogann ó thomhas táscaire bunaithe ar 
ghníomhaíocht go tomhas feidhmíochta bunaithe ar thorthaí. Beidh tairseach nua ar líne don HSPA ar 
fáil don phobal go luath. 

https://www.universityofgalway.ie/hbsc/hbscireland/2022study/

In 2019, thuairiscigh 14% den daonra go raibh dúlagar orthu (éadrom, measartha, 
measartha dáiríre nó dáiríre). Níl aon treocht ná sonraí inchomparáide go 
hidirnáisiúnta don táscaire seo. 

In 2021, thuairiscigh 2% den daonra nach raibh gá le cúram leighis.14 Sin laghdú beag ó 
2.5% in 2016. Tá torthaí na hÉireann mar an gcéanna le meán an AE, agus tá na tíortha 
is mó feidhmíocht (an Ghearmáin, an Chipir agus Málta) go léir ag 0.1% den daonra. 

 

Is táscairí inbhuanaithe iad na blianta sláintiúla saoil agus an dúlagar a thuairiscíonn an daonra, 
agus tá dath glas ar a bharra feidhmíochta chun aird a tharraingt air sin. 

 

Comhionannas 
Pléitear na trí tháscaire maidir le hinscne. In 2020 bhí blianta sláintiúla saoil níos airde 
ag mná nuair a rugadh iad (67.1) ná fir (65.3). Thuairiscigh mná rátaí níos airde dúlagair 
(16%) ná fir (11%), agus rátaí níos airde riachtanas nach rabhthas ag freastal orthu 
maidir le cóir leighis ag mná (2.5%) ná fir (1.5%). 

Déantar iniúchadh freisin ar an sciar den daonra a thuairiscíonn dúlagar bunaithe ar 
stádas fostaíochta, agus tuairiscíonn daoine atá dífhostaithe (21%) rátaí dúlagair i 
bhfad níos airde ná iad siúd atá ag obair (8%). Ar an gcaoi chéanna,15 bhí leibhéil níos 
airde dúlagair tuairiscithe (18%) acu siúd sa 20% is ísle den dáileadh ioncaim ná iad siúd 
sa 40% is airde (11%). 

 

 

Inbhuanaitheacht  
Is táscairí inbhuanaitheachta iad Blianta Sláintiúla Saoil agus Dúlagar a Thuairiscíonn 
an Daonra. Tá feidhmíocht dhearfach ag Blianta Sláintiúla Saoil atá bunaithe ar 

 
14 Mar gheall ar chostas, amanna taistil nó liostaí feithimh. Ar fáil ó: Tábla Eurostat [TESPM110]. 
15 Lipéid bunaithe ar chúigilí ioncaim: tá an 20% is airde 'an-saibhir', tá an 20% is ísle 'faoi an-
mhíbhuntáiste'. 

thorthaí na hÉireann i gcomparáid le tíortha eile an AE. Níl treocht ná comparáid 
idirnáisiúnta ag dúlagar a thuairiscíonn an daonra, mar sin ní dhéantar measúnú ar 
fheidhmíocht.  

 

Cad a d'athraigh? 
Cé gur foilsíodh sonraí nua maidir le riachtanas gan freastal ar aire leighis, níor athraigh 
sé seo an fheidhmíocht fhoriomlán, agus taispeántar treocht an-mhall laghdaithe sa 
táscaire seo. 

 

3. Ioncam agus Saibhreas 
Na hacmhainní airgeadais a mhúnlaíonn an réimse roghanna atá ag duine aonair nó ag 
an tsochaí chun freastal ar a riachtanais agus a mianta ó lá go lá, agus an cumas rioscaí 
pearsanta agus níos leithne eacnamaíocha agus sochaíocha a mhaolú, anois agus amach 
anseo. 

 

Bhí meánfheidhmíocht sa ghné seo dearfach arís. In 2022, ba é €46,999 fíorioncam 
airmheánach líon tí, méadú ó €43,915 in 2020.16 San AE in 2021, bhí an 4ú glanioncam 
coibhéisithe is airde san AE ag Éirinn ag €28,130 (taobh thiar den Ísiltír ag €28,441, an 
Danmhairg ag €38,705 agus Lucsamburg ag €43,229).  

Mhéadaigh glan-rachmas airmheánach líon tí thar na ceithre bliana go dtí 2020 ó 
€178,400 go €193,100. Ar leibhéal an AE, in 2017, bhí Éire sa 5ú háit ab airde (ag 
€179,090) taobh thiar den Chipir, den Bheilg, de Mhálta agus de Lucsamburg. 

Tháinig laghdú beag ar líon na líonta tí a bhí ag streachailt go mór leis an saol ó 6% 
(2020) go 5.7% (2022).17 In 2021, bhí Éire faoi bhun mheán an AE (7%), ach fós taobh 
thiar den tír is fearr feidhmíocht (an Ísiltír ag 1.6%). 

 

Is táscairí inbhuanaithe iad glan-saibhreas airmheánach líonta tí agus glan-saibhreas an Rialtais, 
agus tá dath glas ar a gcuid barraí feidhmíochta chun aird a tharraingt air sin. 

 

 
16 Mar thoradh ar shos sa tsraith ama do SILC, níl sonraí treochta ar fáil ach thar dhá bhliain seachas cúig 
bliana. 
17 Ibid. 

Ar deireadh, cé go bhfuil Glan-Saibhreas an Rialtais fós diúltach ar an iomlán (-€108.3 
billiún i Ráithe 4 2022), tháinig feabhas beagnach 25% air sin ó Ráithe 4 2017 (-€143.3 
billiún). Ar fud bhallstáit OECD, tá saibhreas airgeadais rialtas ginearálta na hÉireann 
mar chion den GDP18 (-40.8%) díreach faoi bhun an mheáin (-29.7%), agus níos fearr ná 
an tír is measa feidhmíocht (an Ghréig ag -169.5%). 

 

Comhionannas 
Scrúdaítear trí chinn de na ceithre tháscaire sa ghné maidir le hIoncam agus Saibhreas 
le lionsa comhionannais, agus tá fianaise láidir ann go bhfuil éagothroime ann thar dhá 
cheann acu sin. Is tábhachtach a thabhairt faoi deara, áfach, go ndéantar iniúchadh ar 
na táscairí seo ag tráthanna sonracha ama laistigh de líon tí – daoine in aois oibre i 
gcomparáid le daoine atá ar scor, líonta tí ina bhfuil leanaí cleithiúnacha agus líonta tí 
gan iad, líonta tí a bhfuil teach acu ar cíos i gcomparáid leo siúd ar leo a dtithe, agus 
líonta tí a bhfuil daoine dífhostaithe iontu – a d'fhéadfadh a bheith sealadach – i 
gcomparáid leo siúd a bhíonn ag obair. Dá bhféadfadh na táscairí seo ioncam agus 
saibhreas a chur san áireamh thar an saolré ar fad, is dócha go mbeadh na torthaí seo 
níos cothroime. 

 

Táscairí Ioncaim agus Saibhris Roghnaithe de réir Comhdhéanamh Líonta Tí 

Táscaire 1 duine 
fásta > 
65 

1 duine 
fásta < 
65  

2 dhuine 
fásta, 1 > 
65 

2 dhuine 
fásta, < 65 

3 + 
dhuine 
fásta 

1 duine 
fásta 
agus 
leanaí  

2 dhuine 
fásta, 1-3 
leanaí 

Daoine 
eile agus 
leanaí  

Uile 

Ioncam 
airmheánach 
indiúscartha 
ainmniúil (€ 
'000) 19 2022 

16.8 24 23.6 33.5 30.5 18.9 26.9 24.2 26.3 

Glan-rachmas 
airmheánach lín 
tí (€ '000) 2020 

212.9 96.8 361.8 163.8 338.8 4 142.3 231.7 193.1 

Líonta tí a 
mbíonn 
deacrachtaí 
móra acu leis an 
saol (%) 2022 

6.3 8.2 2.4 3.7 4.1 9.8 5.8 11 5.9 

 

Déantar comhdhéanamh líonta tí a iniúchadh ar fud gach ceann de na táscairí (a 
thaispeántar sa tábla thuas). Is iondúil go mbíonn ioncam indiúscartha níos airde ag 

 
18 Déanann athbhreithniú ar shaibhreas an rialtais in Éirinn mar chion den GDP na sócmhainní diúltacha 
a mheas toisc nach tomhas oiriúnach é GDP ar mhéid gheilleagar na hÉireann – tuilleadh eolais ag: 
www.gov.ie/en/publication/498058-gdp-and-modified-gni-explanatory-note-may-2018/  
19 Baintear úsáid as coibhéis ioncam líonta tí anseo toisc gurb ionann é agus líon na ndaoine fásta agus na 
leanaí atá ina gcónaí sa teaghlach, agus is féidir comparáid níos bríomhaire a dhéanamh. Táblaí Eisiúna 
SILC 2022 3.1-3.5. 

http://www.gov.ie/en/publication/498058-gdp-and-modified-gni-explanatory-note-may-2018/

líonta tí a bhfuil daoine fásta in aois oibre iontu,20 agus is iondúil go mbíonn glan-
rachmas níos airde ag líonta tí a bhfuil aois scoir acu. Tá ioncam íseal indiúscartha 
teaghlaigh (€18,870) agus glan-rachmas an-íseal (€4,000) ag teaghlaigh 
aontuismitheora i gcomparáid le teaghlaigh eile. Tá an dara céatadán is airde de líonta 
tí a bhfuil deacrachtaí móra acu (9.8 %) ag na teaghlaigh seo. Is mó seans go mbeidh 
deacrachtaí ag líonta tí eile a bhfuil leanaí acu (11%) agus daoine singile atá in aois scoir 
(8.3%).  

Déantar athbhreithniú freisin ar fhíor-ioncam airmheánach indiúscartha líonta tí 
bunaithe ar stádas fostaíochta. Bhí an t-ioncam líon tí ab ísle acu siúd nach bhfuil in ann 
obair a dhéanamh mar gheall ar fhadhbanna sláinte fadbhunaithe (€22,665), agus 
líonta tí ar scor ina dhiaidh sin (€29,418). 

Athraíonn glan-rachmas líonta tí go forleathan de réir stádas tionachta, agus tá glan-
rachmas €303,900 ar an meán ag líonta tí úinéir-áitithe, agus tá glan-rachmas de 
€5,300 ar an meán ag líonta tí atá ar cíos nó saor ó chíos. 

Tá deacrachtaí móra ag 11.6% de líonta tí sa chúigil íochtair i gcomparáid le 1% de 
líonta tí sa chúigil ioncaim is airde. 

 

Inbhuanaitheacht 
Is táscairí inbhuanaitheachta iad glan-rachmas airmheánach líonta tí agus glan-
rachmas rialtais. Éiríonn go maith leis an dá cheann san iomlán. Mar sin féin, cé go 
bhfuil saibhreas glan an rialtais ag dul i bhfeabhas le himeacht ama, tá sé fós faoi bhun 
mheán an Aontais. Ina theannta sin, is dócha go ndéantar rómheastachán ar a 
sheasamh i gcomparáid le tíortha eile ós rud é go mbraitheann an chomparáid sin ar 
GDP. 

 

Cad a d'athraigh? 
I Ráithe 4 2022, cé go raibh glan-rachmas rialtais (lena n-áirítear dliteanais phinsin) 
diúltach (-€108.3 billiún), tháinig feabhas seasta ar an staid seo ó Ráithe 3 2020 (mar 
atá le feiceáil sa chairt thíos).  

 
20 Baintear úsáid as coibhéis ioncam líonta tí anseo toisc gurb ionann é agus líon na ndaoine fásta agus na 
leanaí atá sa líon tí, agus is féidir comparáid níos bríomhaire a dhéanamh. Ar fáil ó CSO SILC 2022 
Eisiúint, Táblaí 3.1-3.5. 

Foinse: Mol Eolais Folláine na Príomh-Oifige Staidrimh 
 

Is beag athrú a tháinig ar fhíorioncam indiúscartha líonta tí agus ar dheacracht maidir 
le sonraí 2022 a chomhlíonadh i gcomparáid le 2021. Mar sin féin, d'fhéadfadh sé nár 
braitheadh tionchar iomlán na géarchéime costas maireachtála ag an am a bailíodh 
sonraí 2022 (Eanáir go Meitheamh 2022). 

 

4. Eolas, Scileanna agus Nuálaíocht 
Na scileanna cognaíocha agus luaileacha a fuarthas agus a forbraíodh le linn saol duine a 
chuireann chun cinn gníomhaireacht agus cumas chun féin-achtáil agus forbairt sa 
tsochaí. 

 
Tríd is tríd, tá ag éirí go maith leis an ngné maidir le hEolas, Scileanna agus Nuálaíocht. 
Sna sé bliana go dtí 2018, níor tháinig athrú suntasach ar chumas léitheoireachta 
Éireannaigh 15 bliana d'aois21, agus bhí sé sa 4ú háit is airde i dtíortha OECD (taobh 
thiar den Eastóin, Ceanada agus an Fhionlainn). Le linn na tréimhse céanna, níor tháinig 
athrú suntasach ar mheánscór matamaitice ach an oiread,22 agus é os cionn mheán an 
OECD. 

I Ráithe 1 2023, bhí an Ráta Foghlama ar Feadh an tSaoil23 ag thart ar an leibhéal 
céanna (10.3%) agus a bhí i Ráithe 4 2017 (10.8%) tar éis méadú ag deireadh 2020 go 
dtí tús 2022 (b'fhéidir mar gheall ar uasoiliúint agus athoiliúint a rinneadh fad is a bhí 
srianta paindéime i bhfeidhm). In 2022, bhí thart ar an ráta foghlama ar feadh an tsaoil 
céanna ag Éirinn (11.8%) agus a bhí ag meán an AE (11.9%), agus é taobh thiar de na 
tíortha ab fhearr (an tSualainn ag 36.2%, an Danmhairg ag 27.9% agus an Ísiltír ag 
26.4%). 

 
21Difríocht de -5 (meánscór 523 go 518) agus s.e. de 5.1 - nach bhfuil suntasach ó thaobh staitistice de. 
Ar fáil ó: Tábla I.B1.10 https://doi.org/10.1787/888934029090  
22Difríocht de -2 (meánscór 501 go 500) agus s.e. de 4.6 - nach bhfuil suntasach ó thaobh staitistice de. 
Ar fáil ó: Tábla I.B1.11 https://doi.org/10.1787/888934029090 
23 Tagraíonn sé do dhaoine idir 18 - 74 bliana d'aois a ghlac páirt in oideachas foirmiúil nó in oiliúint 
fhoirmiúil sna 4 seachtaine roimh an agallamh don Suirbhé ar an Lucht Saothair (áirítear leis sin scoláirí 
ar saoire). 

Is táscairí inbhuanaithe iad feidhmíocht léitheoireachta agus matamaitice i measc daoine 15 bliana 
d'aois agus pearsanra taighde agus forbartha, agus tá dath glas ar a gcuid barraí feidhmíochta chun 
aird a tharraingt air sin. 

Mhéadaigh líon na bpearsanra coibhéise lánaimseartha Taighde agus Forbartha ó 
31,396 in 2018 go 34,721 in 2021.24 Is ionann sin agus 1.52% den fhostaíocht, faoi 
bhun mheán an Aontais (1.61%) agus faoi bhun na dtíortha ab fhearr: an Bheilg (2.49%), 
an Danmhairg (2.23%) agus an Ostair (2.06%).  

 

Comhionannas 
Déantar iniúchadh ar an ráta foghlama ar feadh an tsaoil ar Mhol Faisnéise Folláine na 
Príomh-Oifige Staidrimh thar phríomhstádas eacnamaíoch agus aoisghrúpaí. Sa ríomh 
don fhigiúr comhionannais sa chairt thuas, fágadh mic léinn as an áireamh mar go raibh 
99% de na mic léinn ag tabhairt faoin bhfoghlaim sna 4 seachtaine roimhe sin. I 
gcomparáid leis sin, ba é 4.9% an ráta foghlama ar feadh an tsaoil astu siúd a bhí ag 
obair, 4.4% do dhaoine dífhostaithe agus 10.8% do 'eile'.25 

Ar an gcaoi chéanna, bhí an ráta foghlama ar feadh an tsaoil dóibh siúd idir 18 agus 24 
bliana d'aois i bhfad níos airde ná grúpaí eile (57.8%) ós rud é go mbeadh cuid mhór den 
ghrúpa seo in oideachas lánaimseartha, agus dá bhrí sin cuireadh as an áireamh é san 
anailís thuas. Mar sin féin, bhí difríochtaí an-mhór fós idir na haoisghrúpaí eile, difríocht 
220% idir an ráta foghlama ar feadh an tsaoil dóibh siúd idir 25-34 bliana d'aois (10.6%) 
agus iad siúd idir 55-64 bliana d'aois (1.4%). Beidh rátaí arda foghlama ar feadh an 
tsaoil tábhachtach ar fud an tsaolré de réir mar a leanann an t-aistriú digiteach lena 
chinntiú go mbeidh na scileanna nua is gá ag daoine de gach aois, agus chun cuimsiú 
digiteach a chur chun cinn. Is macalla é seo ar thorthaí Straitéis Scileanna OECD na 
hÉireann: Measúnú agus Moltaí, a cuireadh ar fáil le déanaí agus a léiríonn go bhfuil 
rannpháirtíocht san fhoghlaim ar feadh an tsaoil riachtanach le haghaidh athoiliúint 
agus uasoiliúint in Éirinn, agus go mbeidh sé tábhachtach díriú ar dhaoine fásta a bhfuil 
leibhéil ísle oideachais acu, mná agus daoine faoi mhíchumas chun a chinntiú nach 
bhfágfar aon ghrúpa faoi mhíbhuntáiste ar lár. 

 
24 Mar gheall ar bhriseadh sa tsraith ama, níl treocht ar fáil ach ó 2018. Pearsanra coibhéise 
lánaimseartha ar fáil ó thábla Eurostat [RD_P_PERSQUAL11]. 
25 NB. Bhí na torthaí sin a bhaineann leo siúd a bhí ag gabháil do dhualgais tí, a bhí ar scor nó nach raibh in 
ann obair a dhéanamh mar gheall ar bhreoiteacht nó míchumas buan, ró-íseal le tuairisciú. 

In 2019, as an 32,170 pearsanra taighde agus forbartha, ba mhná iad 35% díobh agus 
b’fhir 65% díobh. 

 

Inbhuanaitheacht 
Cé go bhfuil na scóir don léitheoireacht agus don mhatamaitic do dhaoine 15 bliana 
d'aois dearfach (bunaithe ar fheidhmíocht na hÉireann i gcomparáid le baill eile den 
OECD), tá Éire fós faoi bhun mheán an AE de chéatadán na foirne taighde agus 
forbartha atá fostaithe. Ar an iomlán, tá feidhmíocht na dtáscairí inbhuanaitheachta 
amháin níos láidre ná feidhmíocht na gné ar an iomlán – ceann amháin de dhá ghné ina 
bhfeictear é sin. 

 

Cad a d'athraigh? 
Mar a luadh thuas, laghdaigh an ráta foghlama ar feadh an tsaoil ón gcuid ba mheasa de 
shrianta na paindéime, agus tá daoine a bhí as obair go sealadach ag filleadh ar 
fhostaíocht.  

Tá feidhmíocht fhoriomlán an táscaire Taighde agus Forbartha díreach faoi bhun náid i 
dtuarascáil na bliana seo. Tá an fheidhmíocht sin bunaithe ar chomparáidí le tíortha 
eile, go háirithe difríochtaí idir Éire agus na tíortha is fearr feidhmíocht, in ainneoin 
méaduithe ar líon phearsanra taighde agus forbartha na hÉireann thar na trí bliana go 
dtí 2021. 

Níor eisíodh aon sonraí nua don léitheoireacht agus don mhatamaitic le haghaidh 
daoine 15 bliana d'aois. Táthar ag súil, áfach, le sonraí nua ó 2022 faoi dheireadh 2023. 

 

5. Tithíocht agus an Timpeallacht Thógtha 
Léiríonn tithíocht an bonneagar fisiciúil a mhúnlaíonn cumas duine aonair freastal ar 
riachtanais bhunúsacha amhail foscadh, slándáil agus muintearas sóisialta. Cinneann an 
timpeallacht thógtha áitiúil rochtain ar bhonneagar agus ar sheirbhísí níos leithne, mar 
shampla roghanna iompair atá sábháilte, inbhuanaithe agus inrochtana. 

 

Tháinig méadú ar líon na dtithe cónaithe a críochnaíodh ó 890 i Ráithe 1 2013 go 
beagnach 6,716 i Ráithe 1 2023. Thar thréimhse cúig bliana, tháinig méadú beagnach 
110%, ach tharla sé sin ó bhonn an-íseal. Ina theannta sin, tugadh le fios ó thaighde a 
chuireann déimeagrafaic athraitheacha san áireamh go gcaithfidh sé seo a bheith níos 
gaire do 33,000 in aghaidh na bliana chun freastal ar an éileamh atá ag dul i méid.26 Cé 
nach bhfuil aon sonraí atá caighdeánaithe go hiomlán inchomparáide go hidirnáisiúnta 
ar fud an AE, thug Deloitte miondealú ar chríochnú tithe cónaithe nua in aghaidh gach 

 
26 ESRI (2020), Déimeagrafaic réigiúnacha agus éileamh struchtúrach ar thithíocht ag leibhéal contae, ar fáil 
ag: https://www.esri.ie/publications/regional-demographics-and-structural-housing-demand-at-a-
county-level  

https://www.esri.ie/publications/regional-demographics-and-structural-housing-demand-at-a-county-level
https://www.esri.ie/publications/regional-demographics-and-structural-housing-demand-at-a-county-level

1,000 cónaitheoir le haghaidh roinnt tíortha Eorpacha. Bhí Éire, ag 4.08 in 2021, sa 6ú 
háit ab airde as 17 dtír.27  

Tháinig méadú freisin ar chéatadán na n-áitreabh cónaithe a bhfuil rátáil fuinnimh A nó 
B acu ó 22% in 2017 go dtí os cionn 45% in 2022. Tabhair faoi deara gur sciar é seo 
d'áiteanna cónaithe a ndearnadh rátáil orthu. Is rud éigeantach é sin do thithe atá á 
ndíol, á dtairiscint le haghaidh cíosa, áitribh nua agus chun leas a bhaint as deontais le 
haghaidh feabhsuithe éifeachtúlachta fuinnimh.  

In 2021, ba é 2.5% an ráta ag a raibh costais tithíochta ina ró-ualach,28 laghdú ó 4.6% in 
2016. Bhí an dara ráta is ísle ag a raibh ró-ualach in Éirinn ar fud an AE, agus ní raibh 
ach ráta níos ísle ag an Ungáir (2.4%).  

Níl aon treocht ná sonraí inchomparáide go hidirnáisiúnta le haghaidh meánfhad chuig 
seirbhísí laethúla. 

 

Is táscairí inbhuanaithe iad críochnú tithe cónaithe nua agus rátáil fuinnimh tithe A nó B, agus tá 
dath glas ar a mbarra feidhmíochta chun aird a tharraingt air sin. 

 

Comhionannas 
Cé go bhfuil an fheidhmíocht fhoriomlán dearfach, tá fianaise shoiléir ann maidir le 
neamhionannas - an leibhéal is airde i ngach gné.  

Tá difríocht an-mhór i gcéatadán na líonta tí a íocann os cionn 40% den ioncam ar 
chostais tithíochta ag brath ar stádas tionachta (an ráta costais tithíochta ag a bhfuil 
ró-ualach – féach an chairt thíos). Tá costais tithíochta atá ina ró-ualach ag níos lú ná 

 
27 Deloitte, (2022), Innéacs Maoine: Forbhreathnú ar an 11ú hEagrán de Mhargaí Cónaithe na hEorpa. 
Ar fáil ó: https://www2.deloitte.com/content/dam/Deloitte/at/Documents/presse/at-property-index-
2022-final.pdf 
28 Céatadán na líonta tí a chaitheann os cionn 40% den ioncam indiúscartha ar thithíocht (glan ar liúntais 
tithíochta). Áirítear leis seo costais chíosa agus mhorgáiste araon. Ar fáil ó: Tábla eurostat 
[ILC_LVHO07C]. 

1% de líonta tí ar leo a dteach (agus morgáiste acu nó gan). I gcomparáid leis sin, 
caitheann os cionn 10% de líonta tí a bhfuil teach acu ar cíos ar phraghas an mhargaidh, 
agus os cionn 4% de líonta tí a bhfuil teach acu ar cíos ar phraghas laghdaithe, níos mó 
ná 40% dá n-ioncam ar chostais tithíochta. 

 

Tá na costais tithíochta atá ina ró-ualach níos coitianta i gcathracha, áit a bhfuil an ráta 
4.6%, i gcomparáid le 1.2% le haghaidh bailte agus bruachbhailte agus 1.6% le haghaidh 
ceantair thuaithe. 

Athraíonn meánfhad na n-áitreabh cónaithe chuig seirbhísí laethúla de réir uirbithe, 
agus bhí seirbhísí i gceantair thuaithe níos faide ar shiúl in 2019. Ba é an difríocht 
chéatadánach ba mhó ná an mheándifríocht do chógaslanna (0.8 km i gceantair 
uirbeacha, 5.9 km i gceantair thuaithe) agus dochtúir teaghlaigh ina dhiaidh sin (0.9 km 
i gceantair uirbeacha, 6.5 km i gceantair thuaithe). Ba é an difríocht chéatadánach ba lú 
an fad chuig gréasán na mbóithre príomhúla agus tánaisteacha (3.2 km i gceantair 
uirbeacha, 7.1 km i gceantair thuaithe) agus ospidéil mháithreachais FSS ina dhiaidh sin 
(14.6 km i gceantair uirbeacha, 34.2 km i gceantair thuaithe).  

 

Inbhuanaitheacht 
Tá an céatadán de rátáil A nó B BER in áitribh tí fós láidir, agus tá tithe cónaithe á 
gcríochnú i rith an ama. Níl treocht ná sonraí idirnáisiúnta ag meánfhad na n-áiteanna 
cónaithe chuig seirbhísí laethúla chun feidhmíocht a ríomh.  

 

Cad a d'athraigh? 
Níor tháinig aon athrú ar an treocht fhoriomlán d'aon cheann de na táscairí sa ghné 
seo. Mar sin féin, trí chomparáid idirnáisiúnta a chur san áireamh le haghaidh críochnú 
tithe nua, agus beart comhionannais normalaithe le haghaidh bearta 
inacmhainneachta, léirítear tábhacht na teachtaireachta; a chur in iúl go bhfuil 
saincheisteanna inacmhainneachta tithíochta coitianta i ngrúpaí (m.sh. iad siúd a bhfuil 
tithe acu ar cíos) agus i gceantair áirithe (cathracha). 

6. Comhshaol, Aeráid agus Bithéagsúlacht 
Múnlaíonn an timpeallacht ina gcónaíonn duine aonair a chumas idirghníomhú leis an 
dúlra mar aon le rochtain a fháil ar riachtanais bhunúsacha amhail uisce glan agus aer. 
Múnlaíonn tionchar agus gníomhartha an duine caighdeán na timpeallachta seo – anois 
agus amach anseo. 

 

Tá feidhmíocht na gceithre tháscaire sa ghné seo diúltach. In 2020, bhí astaíochtaí gás 
ceaptha teasa faoi bhun na n-astaíochtaí gás ceaptha teasa in 2015, laghdú 4.5%. Mar a 
tuaradh i dTuarascáil na bliana seo caite, is dócha gurb é tionchar na srianta a 
bhaineann le Covid-19 ar an tionscal is cúis leis an laghdú sin.29 In 2021, áfach, ba iad 
astaíochtaí na hÉireann i dtonaí per capita (14.1) an líon ab airde de bhallstáit uile an AE 
(faoi bhun Lucsamburg ag 16.5) agus i bhfad os cionn mheán an AE (7.4). Ba í an 
tSualainn (ag 0.7 tonna per capita) an tír ab fhearr feidhmíocht agus an Rómáin ina 
dhiaidh sin (3.5).30 

Sa mheasúnú is déanaí ar dhobharlaigh (2016-202131), measadh go raibh 50%  
d'aibhneacha na hÉireann 'ard' nó 'go maith' (an dá rátáil is airde as cúig cinn), laghdú ó 
57% sa tréimhse 2010-2015.32 Ar leibhéal AE (arna thomhas le linn 2018-2021) bhí 
Éire díreach faoi bhun mheán an AE (34.1%) ag 33.2%. Ba iad an Rómáin (63.2% 
d'aibhneacha), an Ghréig (61.2%) agus an tSlóvaic (56.2%) na tíortha ab fhearr 
feidhmíocht.33 

In 2020, thuairiscigh 8.2% de líonta tí in Éirinn fadhbanna le truailliú, salachar nó 
fadhbanna comhshaoil eile – méadú ó 4.7% in 2015. Mar sin féin, tá sé sin faoi bhun 
mheán an AE (13.7%). Ba iad an Chróit (5.5%), an tSualainn (5.9%) agus an Ostair (7.9%) 
na tíortha ab fhearr.34 

Ar deireadh, mhéadaigh dramhaíl a ghintear in Éirinn ó 600 kg per capita in 2018 go 
644 kg per capita in 202035 – méadú beagnach 10%. Tá sé sin os cionn mheán an AE de 
521 kg in aghaidh an duine. Is iad na tíortha is fearr feidhmíocht ná an Rómáin (290 kg 
per capita), an Pholainn (346 kg) agus an Eastóin (383 kg). 

 
29 Roinn an Taoisigh, (2022), An Saol in Éirinn a Thuiscint: Deais Folláine 2022. Ar fáil ó: 
www.gov.ie/wellbeing-framework lch. 
30 Ar fáil ó: Tábla eurostat [SDG_13_10]. 
31 EPA, (2021), Cáilíocht Uisce in Éirinn 2016-2021. Ar fáil ó: 
https://www.epa.ie/publications/monitoring--assessment/freshwater--
marine/EPA_WaterQualityReport2016_2021.pdf 
32 Tá an t-aicmiú seo bunaithe ar Chreat-Treoir Uisce an AE (2000/60/CE). De réir na treorach, 
rangaítear caighdeán an uisce ón gceann is fearr go dtí an ceann is measa mar 'ard', 'go maith', 
'measartha', ‘dona’ agus 'go holc'. 
33 Breathnóir sonraí Chreat-Treoir Uisce WISE, Stádas Éiceolaíochta Tábla SWB, ar fáil ó: 
https://www.eea.europa.eu/data-and-maps/dashboards/wise-wfd 
34 Ar fáil ó: Tábla Eurostat [ILC_MDDW02]. 
35 Cuireann Mol Faisnéise Folláine na Príomh-Oifige Staidrimh (CSO) sonraí ar fáil thar thréimhse trí 
bliana don táscaire seo. 

http://www.gov.ie/wellbeing-framework

Is táscairí inbhuanaithe iad dobharlaigh a cháilítear mar 'ard' nó 'go maith', astaíochtaí gás ceaptha 
teasa agus dramhaíl a ghintear, agus tá dath glas ar a mbarra feidhmíochta chun aird a tharraingt 
air sin. 

 

Comhionannas 
Níl ach táscaire amháin sa ghné seo ar fáil chun imscrúdú a dhéanamh ar 
shaincheisteanna comhionannais – truailliú, salachar nó fadhbanna comhshaoil eile 
féintuairiscithe. Léiríonn sé seo roinnt difríochtaí i ngrúpaí. Mar shampla, tuairiscíonn 
7.6% de líonta tí a bhfuil teach ar cíos nó saor ó chíos fadhbanna comhshaoil i 
gcomparáid le 5.4% de líonta tí úinéir-áitithe.  

Nuair a dhéantar iniúchadh ar líonta tí de réir cúigil ioncaim indiúscartha, tá na 
fadhbanna comhshaoil féintuairiscithe is airde ag teaghlaigh laistigh den dara cúigil is 
airde (7.7%), agus tá na cúigilí eile ag nó díreach faoi bhun an mheáin 6% (5.3% an 
céatadán is ísle). 

 

Inbhuanaitheacht 
Tá trí tháscaire sa ghné seo maidir le hinbhuanaitheacht (astaíochtaí gás ceaptha teasa, 
dramhaíl agus cáilíocht uisce). Feidhmíonn na trí cinn sin go diúltach. Is é feidhmíocht 
dhiúltach na hÉireann i ndáil le tíortha eile san AE is cúis leis an toradh ar astaíochtaí 
gás ceaptha teasa. Tá feidhmíocht dhiúltach agus treocht anuas ag an táscaire cáilíocht 
uisce i gcomparáid le tíortha eile. Ar deireadh, maidir leis an táscaire dramhaíola, tá a 
treocht agus a feidhmíocht diúltach i gcomparáid le tíortha eile. Bíonn feidhmíocht níos 
ísle ag na táscairí inbhuanaitheachta nuair a bhíonn siad scoite amach ná feidhmíocht 
fhoriomlán. 

Cad a d'athraigh? 
Dúradh i dtuarascáil na bliana seo caite go raibh seans ann go dtiocfadh laghdú 
gearrthéarmach ar astaíochtaí de réir mar a cuireadh sonraí ar fáil a chlúdaíonn an 
tréimhse le linn shrianta Covid-19. Tháinig sé sin chun cinn, agus laghdaigh astaíochtaí 
gás ceaptha teasa, ach d'fhan an fheidhmíocht i gcomparáid le tíortha eile an Aontais 
diúltach agus ba mhó an fheidhmíocht ná an treocht sin.  

 

7. Sábháilteacht agus Slándáil 
Na fachtóirí a mhúnlaíonn cumas an duine aonair saol a chaitheamh agus dul i mbun 
gníomhaíochtaí gan eagla roimh dhíobháil agus chun na rioscaí agus na tionchair a 
bhaineann le guaiseacha bonneagair, meicniúla agus nádúrtha a mhaolú. Is féidir le 
díobháil teacht ó choireacht, coinbhleacht, foréigean, sceimhlitheoireacht, timpistí nó 
tubaistí nádúrtha, agus is féidir leis tarlú ar líne. Is féidir leis a bheith mothúchánach 
chomh maith le fisiciúil. Mar ghné den fholláine, is iondúil go mbíonn baint ag 
sábháilteacht leis an mbaol íospartha agus le braistintí sábháilteachta.  

 

Tríd is tríd, tá feidhmíocht na gné seo dearfach. Mar sin féin, tháinig ardú os cionn 10% 
ar an ráta dúnmharaithe in aghaidh gach 100,000 duine go dtí 0.86 in 2022 i 
gcomparáid le 2017. In 2020 (sna sonraí idirnáisiúnta is déanaí), bhí Éire (ag 0.68) faoi 
bhun mheán an AE de 1.21. Ba iad Lucsamburg (0.32), an Iodáil (0.48) agus an tSlóivéin 
(0.52) na tíortha ab ísle. 

 

 

In 2020, bhí laghdú beagnach 30% ar líon na ndaoine a maraíodh nó a gortaíodh ar 
bhóithre ó 2015 ó 8,002 go 5,743. In 2021, fuair 27.36 duine bás in Éirinn ar bhóithre 
in aghaidh gach milliún áitritheoir, an 7ú líon is ísle ar an iomlán, agus níos ísle ná meán 
an AE (44.59). Ba iad an Iorua (14.8), Málta (17.4) agus an tSualainn (18.5) na tíortha ab 
fhearr feidhmíocht.36 

In 2019, bhí imní ar 15% de dhaoine go bhféadfadh coir a dhéanamh orthu agus 
díobháil fhisiciúil a dhéanamh dóibh. Cé nach bhfuil aon treocht ann, ná comparáid 
dhíreach idirnáisiúnta, d'fhoilsigh an OECD an céatadán den daonra a bhraitheann 
sábháilte ag siúl ina n-aonar san oíche. In Éirinn, mothaíonn 76% de dhaoine sábháilte 
ag siúl abhaile leo féin san oíche – is é sin an freagra airmheánach ar fud thíortha 
OECD. Is iad an Iorua (93%), an tSlóivéin (91%) agus an Fhionlainn (88%) na tíortha is 
fearr feidhmíocht. 

 
36 An Chomhairle Eorpach um Shábháilteacht Iompair, (2022),  an 16ú Tuarascáil Bhliantúil ar an Innéacs 
Bliantúil um Fheidhmíocht ar Shábháilteacht ar Bhóithre, Tábla Cúlra 2. Ar fáil ó: https://etsc.eu/16th-
annual-road-safety-performance-index-pin-report/ 

Aithnítear go mbaineann na táscairí sa ghné seo le coireanna in áiteanna poiblí, agus ní 
chuirtear san áireamh iad i gcoireanna a tharlaíonn go minic sa bhaile amhail foréigean 
baile, gnéasach agus inscnebhunaithe.37 

 

Comhionannas 
Níl ach táscaire amháin sa ghné seo ar fáil chun éagothroime a iniúchadh, is é sin 
céatadán na ndaoine a bhfuil imní orthu go bhféadfadh siad a bheith ina n-íospartach 
coireachta. Tá difríochtaí soiléire idir grúpaí sa táscaire seo, agus tá mná (19%) níos 
buartha ná fir (11%), agus daoine os cionn 60 bliain (19%) níos buartha ná daoine níos 
óige (13% d'aoisghrúpaí 18-29 agus 30-44).  

Bhí rátaí imní i bhfad níos airde i réigiún Lár Tíre (22%) ná na réigiúin eile (Baile Átha 
Cliath, an Lár-Oirthear agus an Lár-Iarthar 16%; an tOirdheisceart 15%; an tIarthar 
13%; An tIardheisceart agus an Teorainn 11%). 

 

Cad a d'athraigh? 
Tháinig méadú ar an ráta dúnmharaithe in aghaidh gach 100,000 sna sonraí is déanaí ó 
2022, rud a léiríonn athrú diúltach ón treocht a bhí ag laghdú de réir a chéile ó 2017.  

 

8. Obair agus Cáilíocht an Phoist  
Na gníomhaíochtaí táirgiúla (idir íoctha agus neamhíoctha) a mhúnlaíonn an chaoi a 
dtéann duine ar aghaidh trína shaol (i.e., a scileanna agus a chumas a fhorbairt, a 
uaillmhianta a chomhlíonadh) chomh maith lena fhéinmheas a fhorbairt agus an tuiscint 
atá aige cur leis an tsochaí. 

 

 
37 Tugtar eolas nua i Suirbhé ar Fhoréigean Gnéasach na Príomh-Oifige Staidrimh 2022 ar chuid de na 
saincheisteanna seo. Ar fáil ó: https://www.cso.ie/en/releasesandpublications/ep/p-
svsmr/sexualviolencesurvey2022mainresults/introduction/ 

Tríd is tríd, tá an fheidhmíocht dearfach ar fud na dtáscairí sa ghné seo. Tháinig laghdú 
ar an ráta tearcúsáidte saothair38 thar na 5 bliana go dtí Ráithe 1 2023 ó 15.1% go 
10.5%. Go hidirnáisiúnta, bhí Éire díreach faoi bhun mheán an AE de 12.1%, agus taobh 
thiar de na tíortha is fearr, an tSeicia (3%), Málta (4.9%) agus an Pholainn (5%).39  

Ar an gcaoi chéanna, tháinig méadú ar an ráta fostaíochta sa tréimhse chéanna ó 67.7% 
i Ráithe 1 2018 go 73.6% i Ráithe 1 2023. Arís, tá Éire thart ar mheán an AE (in 2021, 
ba é sin 68.4% agus Éire ag 69.8%).  

 

Is táscaire inbhuanaithe é an ráta tearcúsáidte saothair, agus tá dath glas ar a bharra feidhmíochta 
chun aird a tharraingt air sin. 

 

Ar deireadh, mhéadaigh meántuilleamh seachtainiúil ó €744.76 i Ráithe 1 2018 go 
€923.48 i Ráithe 1 202340 – is méadú beagnach 25% é seo. Cé gur cláraíodh é seo mar 
rud dearfach san anailís, ní mór an méadú seo a mheas i gcomhthéacs reatha boilscithe 
ard. In 2021, bhí an 4ú glantuilleamh bliantúil ab airde ag Éirinn 41, agus oibrí singil gan 
leanaí ag tuilleamh €39,617, taobh thiar de Lucsamburg (€47,640), an Ísiltír (€41,557) 
agus an Danmhairg (€40,585). Ba é €26,135 an meán san Aontas Eorpach. 

 

 

 

 

 
38 Tagraíonn an táscaire seo do líon na ndaoine atá dífhostaithe, chomh maith leo siúd atá fostaithe go 
páirtaimseartha, agus iad siúd lasmuigh den lucht saothair atá ar fáil le haghaidh oibre ach nach bhfuil ag 
lorg oibre mar sciar céatadáin den lucht saothair iomlán. 
39 I Ráithe 4 2022. Ar fáil ó: Tábla eurostat [LFSI_SLA_Q]. 
40 Tagraíonn sé seo do thorthaí an tSuirbhé ar Uaireanta Tuillimh agus ar Chostais Fostaíochta atá ar fáil 
anseo: https://data.cso.ie/table/EHQ03. Úsáidtear é seo anseo in ionad na Sonraí Riaracháin Tuillimh sa 
Mhol Faisnéise Folláine, mar gheall ar thráthúlacht. 
41 Ar fáil ó: Glantuilleamh bliantúil Eurostat [EARN_NT_NET]. 

Comhionannas 
Ar fud na dtáscairí sa ghné seo, bíonn torthaí seasta níos fearr ag fir ná mná. Tá an ráta 
tearcúsáidte saothair d'fhir thart ar aon trian níos ísle ná mná, agus tá an ráta 
fostaíochta 10 faoin gcéad níos airde. In 2021, bhí meántuilleamh seachtainiúil níos mó 
ná aon cheathrú níos ísle do mhná ná d'fhir. 

 

Táscairí maidir le hObair agus Cáilíocht an Phoist de réir Inscne 

 Fir Mná 
Ráta tearcúsáidte saothair (2023 R1) 8.9% 12.4% 

Ráta fostaíochta (2023 R1) 78.1% 69.2% 
Meántuilleamh seachtainiúil (2021) €928.07 €712.10 

 

Déantar iniúchadh ar na trí tháscaire de réir aoisghrúpa freisin. I gcuid mhaith den 
anailís, fágtar amach aoisghrúpaí níos óige (go háirithe 15-19) ón anailís. Mar shampla, 
níl sé inmhianaithe go bhfostófaí an t-aoisghrúpa seo in áit iad a bheith i mbun 
oideachais. 

Tá an ráta tearcúsáidte is airde sa lucht saothair (16.9%) acu siúd atá idir 20-24 bliana 
d'aois – is dócha gur feidhm í a bhaineann le haistriú chuig an ionad oibre ón oideachas, 
nó an gá atá le hobair sholúbtha agus iad san oideachas. Is i measc daoine idir 65-74 
bliain d'aois atá an chéad cheann eile is airde (11.9%). Is é an ráta tearcúsáidte is ísle sa 
lucht saothair iad siúd atá 75 bliana d'aois agus os a chionn, agus ina dhiaidh sin iad siúd 
atá idir 35-44 bliana d'aois ag 7.9%. 

Ní athraíonn an ráta fostaíochta an méid céanna de réir aoise, agus is acu siúd idir 60-
64 bliana d'aois atá an ráta is ísle (60%), agus 20-24 bliana ina dhiaidh sin (68.7%), agus 
iad siúd idir 55-59 bliain d'aois (74.8%). I gcás na n-aoisghrúpaí idir 25-54, bhí an ráta 
fostaíochta idir 82% agus 85% ar an meán. 

Ní nach ionadh, tuilleann daoine idir 40-49 bliain d'aois níos mó, €1,003.65 sa 
tseachtain do dhaoine idir 40-49 bliain d'aois, agus €961 do dhaoine 50-59. I 
gcomparáid leis sin, thuill daoine idir 15-24 bliana d'aois €372.13 sa tseachtain, agus 
thuill daoine idir 25-29 bliain d'aois €692.16. 

Déantar meántuilleamh seachtainiúil a imdhealú de réir náisiúntachta freisin. Déanann 
náisiúnaigh na Ríochta Aontaithe níos mó go seachtainiúil (€932.34) ar an meán ná 
náisiúntachtaí eile (€834.28), náisiúnaigh Éireannacha (€831.08) agus náisiúntachtaí 
AE (€718.58). 

 

Inbhuanaitheacht 
Is táscaire inbhuanaitheachta é an ráta tearcúsáidte saothair. Léiríonn sé feidhmíocht 
dhearfach sa treocht le himeacht ama agus i gcomparáid le ballstáit eile an AE.  

Cad a d'athraigh? 
San anailís a rinneadh anuraidh, bhí an ráta tearcúsáidte sa mhargadh saothair thart ar 
an ráta céanna agus a bhí sé 5 bliana roimhe sin – tá an treocht sin ag éirí níos dearfaí 
anois (is dócha mar gheall ar dheireadh a chur le srianta Covid-19). 

 

9. Úsáid Ama 
Cumas duine aonair na héilimh a chuirtear ar a chuid ama a bhainistiú, agus an rochtain 
atá aige ar am d'fhorbairt phearsanta, fóillíocht nó caitheamh aimsire, faoi réir srian a 
chur ar chainníocht sheasta ama atá ar fáil in aon lá amháin. Áirítear leis sin 
cothromaíocht oibre is saoil. 

 

Tá feidhmíocht dhearfach an-bheag ag an ngné seo ar an iomlán, bunaithe ar an sciar 
den daonra a bhí an-sásta lena n-úsáid ama. Le Iinn 2018 thug 34.7% den daonra ráta 
sástachta 9 nó 10, méadú ó 29% in 2013. 7.5 an meánscór a bhí ag Éirinn, an dara ceann 
ab airde san Aontas Eorpach in éineacht leis an Danmhairg. Scóráil an Fhionlainn 7.8 ar 
an meán.  

Laghdaigh céatadán na ndaoine a oibríonn uaireanta fada ina bpríomhphost42 thar na 
cúig bliana go dtí Ráithe 1 2023 ó 10.6% go 8.3%.43 Mar sin féin, bhí Éire (9.1%) os 
cionn mheán an AE, ba é sin 7.3% in 2022. 

In 2019, chuir 13% de dhaoine os cionn 15 cúram ar fáil uair sa tseachtain ar a laghad. 
Astu sin, chuir 31% 20 uair an chloig nó níos mó cúraim ar fáil in aghaidh na seachtaine. 
Níl aon treocht ná sonraí inchomparáide go hidirnáisiúnta ar fáil do chion na 
gcúramóirí a sholáthraíonn 20 uair an chloig cúraim ar a laghad in aghaidh na 
seachtaine. 

 

 

 
42 49 Uair an chloig nó níos mó sa tseachtain. 
43 Ní mór a bheith cúramach agus staitisticí faoin margadh saothair á léirmhíniú le linn thréimhse na 
paindéime, lena n-áirítear uaireanta fada oibre. 

Comhionannas 
Tugann athbhreithniú ar na táscairí seo de réir inscne le fios go bhfuil éagothroime ann 
i dtaca le húsáid ama, ach léiríonn sé freisin an gá atá le tuilleadh sonraí. Oibríonn 
céatadán i bhfad níos airde d'fhir uaireanta fada ina bpríomhphost (12.1%) i 
gcomparáid le mná (4%). Ar an gcaoi chéanna, soláthraíonn céatadán níos airde de 
mhná 20 uair an chloig cúraim ar a laghad in aghaidh na seachtaine (37%) i gcomparáid 
le fir (23%). Bheadh sonraí a cheanglaíonn an t-am a chaitear ar chúram agus ar 
fhostaíocht oiriúnach anseo44,  mar sin féin, tugann sásamh suibiachtúil le húsáid ama 
léargas éigin ar an gcaoi a ndéantar cúiteamh ar na héilimh éagsúla ama seo, agus 
36.5% d'fhir an-sásta lena n-úsáid ama i gcomparáid le 33% de mhná. 

Is iondúil go méadaíonn éilimh ar am le haois, le haghaidh obair íoctha agus obair gan 
phá araon. In obair íoctha, bíonn na héilimh ar am níos airde ag céimeanna is déanaí an 
phoist agus 13.4% de dhaoine 65-74 bliana d'aois agus 12.4% de dhaoine 60-64 bliana 
d'aois ag obair uaireanta fada ina bpríomhphost - i gcomparáid le 4.3% de dhaoine idir 
25-34 bliana d'aois. Tá éilimh ar am d'obair gan phá níos airde do dhaoine atá in aois 
clainne (34% díobh siúd atá 35-44 bliana d'aois) agus dóibh siúd atá in aois scoir (32% 
díobh siúd atá idir 35-75 bliana d'aois, agus 51% díobh siúd atá 75 bliana d'aois agus os 
a chionn). 

Cuireann céatadán níos airde de dhaoine faoi mhíbhuntáiste (35%) agus ó theaghlaigh 
atá faoi mhíbhuntáiste (36%) 20 uair an chloig cúraim ar a laghad ar fáil in aghaidh na 
seachtaine i gcomparáid le teaghlaigh an-saibhir (23%).  

Ar deireadh, tá an sásamh is airde le húsáid ama ag líonta tí ina bhfuil duine amháin ar a 
laghad in aois scoir (rátáil os cionn 57% 9-10). I gcomparáid leis sin, bhí an céatadán ab 
ísle ag líonta tí a bhfuil leanaí acu (23.9% do theaghlaigh aontuismitheora, 24.5% de 
theaghlaigh a bhfuil beirt tuismitheoirí iontu). 

 

 

Cad a d'athraigh? 
In anailís na bliana seo caite, bhí céatadán na ndaoine a bhí ag obair uaireanta an-fhada 
níos airde ná cúig bliana roimhe sin. Mar atá le feiceáil sa ghraf thíos, áfach, tháinig 
laghdú leanúnach ar an bhfigiúr seo i mbliana agus é faoi bhun a buaice i Ráithe 4 2017 
(11.1%) go dtí an leibhéal céanna agus a bhí sé in R1 2017 (8.1%). Baineann sé sin le 
hathruithe in uaireanta oibre na bhfear. Ar an iomlán, tá an figiúr sin fós diúltach i 
gcomparáid le tíortha eile an Aontais. 

 
44 Mar a pléadh in: Roinn an Taoisigh, (2021), An Chéad Tuarascáil ar an gCreat Folláine d'Éirinn. Bearnaí 
Sonraí atá ag Teacht Chun Cinn lch 40-42. Ar fáil ó: www.gov.ie/wellbeing-framework  

http://www.gov.ie/wellbeing-framework

Níor taispeánadh aon sonraí nua don dá tháscaire eile le bliain anuas. 

 

10. Caidreamh, Pobal agus Rannpháirtíocht 
An cumas agus na deiseanna atá ag duine freastal ar riachtanais bhunúsacha an 
chaidrimh phearsanta agus na rannpháirtíochta pearsanta leis an teaghlach, le cairde 
agus leis an bpobal i gcoitinne. Sa ré nua-aimseartha, áirítear leis sin caidreamh sóisialta 
agus idirghníomhaíochtaí ar líne. Clúdaíonn an ghné seo caidreamh leis an bpobal 
freisin, mar shampla, trí obair dheonach nó trí ghníomhaíochtaí pobail eile. 

 

Thug 16.6% den daonra le fios go raibh siad uaigneach cuid den am ar a laghad in 2018. 
In 2019, bhí duine ag 99% den daonra a bhféadfaidís brath air dá mbeadh fadhb 
thromchúiseach acu. 

Cé nach bhfuil mórán treochta ná sonraí idirnáisiúnta sa ghné seo, tá roinnt comharthaí 
ar fheidhmíocht choibhneasta ar fáil.45 In 2015, ba é 96.2% céatadán na ndaoine a 
raibh duine acu a bhféadfadh cabhair a iarraidh orthu, beagnach mar an gcéanna le 
2013 (97%). Bhí sé sin os cionn mheán an Aontais Eorpaigh (94.1%). Ba iad an 
Fhionlainn, an tSeicia (98.1%) agus an tSualainn (97.3%) na trí thír ab fhearr.46 

 
45 Níl aon treocht ná sonraí inchomparáide go hidirnáisiúnta ar fáil don daonra a bhraitheann uaigneach. 
46 Ar fáil ó: Tábla eurostat [ILC_SCP15].  

Comhionannas 
Bhí céatadán níos airde daoine fásta a bhí ina gcónaí ina n-aonar, nó gan aon duine 
fásta eile sa teaghlach, ag mothú uaigneach cuid den am ar a laghad (36.7% de dhaoine 
fásta in aois scoir ina gcónaí ina n-aonar, 25.2% de dhaoine fásta in aois oibre ina gcónaí 
ina n-aonar, 24.4% de thuismitheoirí aonair). I gcomparáid leis sin, níor thuairiscigh ach 
11.6% de theaghlaigh ina bhfuil beirt tuismitheoirí go raibh siad uaigneach cuid den am 
ar a laghad. 

In 2018, thuairiscigh céatadán níos airde de mhná go raibh siad uaigneach ar a laghad 
cuid den am (19.9%) ná fir (13.3%). Ba mhó an seans go dtuairisceodh daoine in aois 
scoir (65+) go raibh siad uaigneach (23.3%) ná aoisghrúpaí níos óige (thart ar 15.5% de 
dhaoine idir 25-49 bliana d'aois agus daoine 50-64 bliana d'aois, 17.2% de dhaoine 16-
24 bliana d'aois).  

Is beag difríocht a bhí idir aoisghrúpaí agus céatadán na ndaoine le duine amháin ar a 
laghad a bhféadfaidís brath orthu dá mbeadh fadhb thromchúiseach acu (98% nó 99% 
do gach aoisghrúpa). 

 

Cad a d'athraigh? 
Níl aon sonraí nua ar fáil do na táscairí sa ghné seo. 

 

11. Rannpháirtíocht Shibhialta, Muinín agus Léiriú Cultúrtha 
Na cearta agus na deiseanna atá ag duine aonair tionchar a bheith aige ar fheidhmiú 
polaitiúil na sochaí, socruithe institiúideacha a bheith ann lena gcothaítear comhar agus 
saoirse chun tuairimí a nochtadh maidir le féiniúlacht agus neamh-idirdhealú, agus 
muinín sna hinstitiúidí sin agus ar fud na sochaí i gcoitinne. 

 

Tugann an ghné seo léiriú réasúnta measctha ó thaobh feidhmíochta de. Ba é 18% 
céatadán na ndaoine a thuairiscigh go ndearnadh idirdhealú orthu le dhá bhliain anuas i 

Ráithe 1 2019, méadú ó 12% i Ráithe 3 2014. Cé nach raibh sé inchomparáide go 
díreach, in 2021, thuairiscigh 3% de na daoine a bhí fostaithe go ndearnadh idirdhealú 
orthu ina bpost reatha i gcomparáid le meán an AE de 4%. 

In Eanáir-Feabhra 2023, bhí 82% de dhaoine sásta leis an gcaoi a n-oibríonn an 
daonlathas in Éirinn, i gcomparáid le 73% in earrach 2017.47 Tá sé sin i bhfad níos airde 
ná meán an Aontais Eorpaigh de 58%. Ba iad an Danmhairg (89%), Lucsamburg (87%) 
agus an Fhionlainn (85%) na tíortha ab fhearr feidhmíocht. 

In 2018, ba é 7.6 an mheánchéim tuairiscithe den chuimsiú sóisialta a bhraitear in 
Éirinn (1-10). Mar sin féin, níl aon treocht ná sonraí inchomparáide go hidirnáisiúnta ar 
fáil don táscaire seo.  

 

Is táscaire inbhuanaithe é daoine a ndearnadh idirdhealú orthu le dhá bhliain anuas, agus tá dath 
glas ar a bharra feidhmíochta chun aird a tharraingt air sin. 

 

Comhionannas 
In 2019, rinneadh idirdhealú ar sciar i bhfad níos lú de náisiúnaigh na hÉireann sa dá 
bhliain roimhe sin (16%) ná mar a rinneadh ar náisiúnaigh neamh-Éireannacha (27%). 
Ar an gcaoi chéanna, rinneadh idirdhealú ar sciar i bhfad níos lú de Chaitlicigh 
Rómhánacha (14%) ná mar a rinneadh ar reiligiúin eile a luadh (29%). Ar deireadh, 
rinneadh idirdhealú ar chéatadán níos airde daoine a bhí dífhostaithe (30%) agus mic 
léinn (22%) i gcomparáid leo siúd a bhí ar scor (12%) nó a bhí ag gabháil do dhualgais tí 
(14%). 

Ní raibh mórán éagsúlachta i gcuimsiú sóisialta de réir inscne (gan aon difríocht) agus 
aoisghrúpa (idir 7.4 agus 7.9 as 10). Mar sin féin, bhí roinnt éagsúlachta bunaithe ar 
phríomhstádas eacnamaíoch, iad siúd nach raibh in ann obair a dhéanamh mar gheall ar 
bhreoiteacht nó míchumas buan agus iad siúd atá dífhostaithe, agus thug siad rátáil 6.3 

 
47Eurobaraiméadar, (2023), Eurobaraiméadar  Caighdeánach 98 – Geimhreadh 2022-2023. Ar fáil ó: 
https://europa.eu/eurobarometer/surveys/detail/2872  

agus 6.4 as 10 faoi seach ar a gcuimsiú sóisialta, i gcomparáid le daoine ag obair (7.8) 
agus ar scor ón obair (7.6).  

 

 

Inbhuanaitheacht 
Is táscaire inbhuanaitheachta é sástacht leis an gcaoi a n-oibríonn an daonlathas in 
Éirinn: léiríodh feabhas le cúig bliana anuas agus tá sé os cionn mheán an AE. Mar 
thoradh air sin, tá táscairí inbhuanaithe ag feidhmiú níos láidre ná an ghné fhoriomlán – 
ceann amháin de dhá ghné a léiríonn an treocht seo. 

 

Cad a d'athraigh? 
Níl ach táscaire amháin (sástacht leis an gcaoi a n-oibríonn an daonlathas in Éirinn) tar 
éis sonraí a nuashonrú i mbliana agus léiríonn sé feidhmíocht dhearfach leanúnach. 

Conclúid 
Rinneadh athbhreithniú sa tuarascáil seo ar na 35 táscaire ar fud na 11 ghné sa Chreat 
Folláine. Leagadh béim ar réimsí ina bhfuil feidhmíocht choibhneasta (le himeacht ama, 
agus i gcomparáid le tíortha eile) dearfach nó diúltach, agus scrúdaíodh torthaí 
comhionannais agus inbhuanaitheachta ar fud na réimsí sin. Leagadh béim ar an gcaoi 
ar féidir leis an gcur chuige iltoiseach seo maidir le feidhmíocht a mheas 
teachtaireachtaí casta a léiriú. Bogfar i dtreo léiriú iomlánaíoch a chur ar fáil ar an gcaoi 
a bhfuil ag éirí le hÉirinn, agus cruinneas a fheabhsú de réir mar a bheidh sonraí nua ar 
fáil le himeacht ama. 

 

Feidhmíocht 
Ar an iomlán, tá feidhmíocht dhearfach thar 10 gcinn de na 11 ghné. Níl ach gné amháin 
a bhfuil feidhmíocht dhiúltach ag baint léi, Comhshaol, Aeráid agus Bithéagsúlacht. I 
measc na ngnéithe a d'fheidhmigh go maith tá Tithíocht agus an Timpeallacht Thógtha 
(agus iad bunaithe ar fheidhmíocht in áitribh nua-thógtha; Rátáil fuinnimh áitreabh 
baile A nó B, agus; ráta costais tithíochta a mbaineann ró-ualach leis), Folláine 
Shuibiachtúil (agus í bunaithe ar fheidhmíocht i sásamh saoil foriomlán, agus; daonra 
nach bhfuil dúlagar orthu ná nach bhfuil in ísle brí) agus Sábháilteacht agus Slándáil 
(agus í bunaithe ar fheidhmíocht na hÉireann i gcomparáid le tíortha eile leis an ráta 
dúnmharaithe in aghaidh gach 100,000 duine; agus an daonra a bhfuil imní orthu go 
bhféadfadh siad a bheith ina n-íospartach coireachta; chomh maith le laghduithe ar líon 
na ndaoine a maraíodh nó a gortaíodh ar bhóithre). 

Bhí comharthaí dearfacha ar leith ann maidir le cion na n-áitreabh nua le rátálacha 
fuinnimh A nó B; an céatadán den daonra a thuairiscigh go bhfuil sástacht saoil iomlán 
an-ard acu; agus an céatadán foriomlán daoine a chaitheann níos mó ná 40% dá n-
ioncam ar thithíocht (féach an rannán Comhionannais thíos le haghaidh tuilleadh 
athruithe ar chostais tithíochta). As na 35 táscaire, léiríonn 8 gcinn feidhmíocht 
dhiúltach: 

 

Gné Táscaire 

Folláine Shuibiachtúil Leanaí scoile atá sásta lena saol trí 
chéile 

Eolas, Scileanna agus Nuálaíocht Pearsanra taighde agus forbartha 

Comhshaol, Aeráid agus Bithéagsúlacht Truailliú, salachar nó fadhbanna 
comhshaoil eile 
Cáilíocht an uisce 
Astaíochtaí gás ceaptha teasa 
Dramhaíl a ghintear 

Úsáid Ama Uaireanta fada oibre sa phríomhphost 
Rannpháirtíocht Shibhialta, Muinín agus 
Léiriú Cultúrtha 

Daoine a ndearnadh idirdhealú orthu le 
dhá bhliain anuas 

Comhionannas 
Briseann Mol Faisnéise Folláine na Príomh-Oifige Staidrimh (CSO) síos gach táscaire 
de réir cohóirt ar leith a roghnaítear le haghaidh ábharthachta, taighde agus 
infhaighteacht sonraí. Ceadaíonn sé seo scrúdú a dhéanamh ar chomhionannas thar 
ghnéithe, agus cohóirt ar leith a aithint a fheidhmíonn níos measa ná grúpaí 
inchomparáide eile thar ghnéithe éagsúla.  

Léiríonn scrúdú ar na sonraí seo roinnt cohórt a mbaineann éagothroime leo thar sciar 
ard táscairí. Is iad sin mná, teaghlaigh aontuismitheora, daoine atá ina gcónaí leo féin, 
inimircigh/daoine nach Éireannaigh iad, daoine dífhostaithe, líonta tí a bhfuil ioncam 
níos ísle acu, líonta tí i gcóiríocht ar cíos, agus daoine a bhfuil breoiteacht nó míchumas 
fadtéarmach orthu. 

Trí fhigiúr inchomparáide a thabhairt isteach don chomhionannas thar tháscairí i 
mbliana, is féidir measúnú a dhéanamh ar gach gné de thorthaí comhionannais. As an 
aon ghné dhéag, bhí difríochtaí móra idir cohóirt idir dhá cheann acu: Tithíocht agus an 
Timpeallacht Thógtha; agus Ioncam agus Saibhreas. I measc na ngnéithe a léirigh 
difríochtaí beaga idir grúpaí tá Rannpháirtíocht Shibhialta, Muinín agus Léiriú 
Cultúrtha; agus Folláine Shuibiachtúil. 

 

Inbhuanaitheacht 
Roghnaíodh fothacar de cheithre cinn déag, de na cúig tháscaire is tríocha ar an iomlán 
sa deais, mar fho-thacar thar a bheith tábhachtach d'fholláine inbhuanaithe.48 Déantar 
measúnú ar na táscairí sin ar leithligh, agus i gcomparáid le feidhmíocht fhoriomlán 
gach ceann de na gnéithe.  

Nuair a athbhreithnítear é de réir gné, níl ach ceann amháin ann a bhfuil feidhmíocht 
dhiúltach fhoriomlán na dtáscairí inbhuanaitheachta aici: Comhshaol, Aeráid agus 
Bithéagsúlacht. Is iad na gnéithe is fearr feidhmíocht ná Tithíocht agus an Timpeallacht 
Thógtha; Obair agus Cáilíocht an Phoist; Rannpháirtíocht Shibhialta, Muinín agus 
Léiriú Cultúrtha.  

As na ceithre tháscaire dhéag inbhuanaitheachta, tá feidhmíocht dhiúltach ag ceithre 
cinn acu ar an iomlán. Is iad sin pearsanra taighde agus forbartha, cáilíocht uisce, 
astaíochtaí gás ceaptha teasa agus dramhaíl a ghintear. 

Bealach eile chun athbhreithniú a dhéanamh ar gach gné is ea feidhmíocht na dtáscairí 
inbhuanaitheachta laistigh de gach gné a chur i gcomparáid le feidhmíocht na dtáscairí 
uile. Nuair a dhéantar athbhreithniú orthu ar an mbealach seo, níl ach dhá ghné ann ina 
bhfuil feidhmíocht níos fearr ag táscairí inbhuanaithe ná mar atá ag táscairí foriomlána. 
Is iad sin Eolas, Scileanna agus Nuálaíocht; agus Rannpháirtíocht Shibhialta, Muinín 
agus Léiriú Cultúrtha. 

 
48 Aitheanta mar chuid de staidéar a rinne an Roinn Airgeadais (2022), Creat um Inbhuanaitheacht i 
bhFolláine na hÉireann: Athbhreithniú. Ar fáil ó: https://www.gov.ie/en/publication/3da98-sustainability-
in-the-irish-well-being-framework-a-review/ 

Cad a d'athraigh? 
Leis an modheolaíocht nua le haghaidh feidhmíochta, bhíothas in ann anailís níos nua-
aimseartha a dhéanamh ar gach gné agus laghdaítear an dóchúlacht go mbeidh 
feidhmíocht 'neodrach' ann. Mar thoradh air sin, tháinig athruithe ar go leor de na 
gnéithe ina bhfeidhmíocht choibhneasta, agus tá dhá ghné a raibh feidhmíocht 
'neodrach' acu anuraidh (Úsáid Ama; agus Rannpháirtíocht Shibhialta, Muinín agus 
Léiriú Cultúrtha) atá ag feidhmiú go dearfach i mbliana. Mar sin féin, tá 
drochfheidhmíocht fós sa ghné maidir le Comhshaol, Aeráid agus Bithéagsúlacht. 

Ar fud na 35 táscaire, tá pearsanra taighde agus forbartha agus an táscaire dramhaíola 
diúltach anois (bhí an dá cheann dearfach in anailís 2022). Féachtar ar an dá tháscaire 
sin mar tháscairí inbhuanaithe.  

Aguisín 1: Eisiúintí Sonraí atá le teacht 

Táscaire Foinse An 
Eisiúint 

is 
Déanaí 

An Chéad 
Éisiúint 

Eilei 

An Daonra a thug Rátáil Ard-Sástachta 
Saoil Foriomlán 

Modúl SILC ar Fholláine 2018 Meán 
Fómhair-23 

Daonra nach raibh dúlagar orthu ná 
nach raibh in ísle brí le 4 seachtaine 
anuas 

Modúl SILC ar Fholláine 2018 Meán 
Fómhair-23 

Leanaí atá in aois scoile agus atá Sásta 
lena Saol faoi láthair 

Suirbhé ar Iompar Sláinte 
Leanaí atá in Aois Scoile 
(HBSC)  

2018 Nollaig-23 

Blianta Sláintiúla Saoil  Blianta Sláintiúla Saoil ag 
tráth breithe 

2020 Meitheamh-
23 

Dúlagar a thuairiscigh an Daonra Suirbhé Sláinte na hÉireann 2019 2026 

Gá le Cóir Leighis gan chomhlíonadh Suirbhé Sláinte na hÉireann 2021 2026 

Ioncam Indiúscartha Fíor Airmheánach 
Líonta Tí  

SILC 2022 Márta-24 

Glan-Saibhreas Airmheánach Líonta Tí Suirbhé ar Thithíocht, 
Airgeadas agus Tomhaltas 

2020 2025 

Líonta Tí a bhíonn ag streachailt go mór 
leis an saol 

SILC 2022 Márta-24 

Glanfhiúchas Rialtais Staitisticí Airgeadais an 
Rialtais 

Ráithe 4 
2022 

Deireadh 
Fómhair-23 

Léiriú Léitheoireachta agus Mata 
Daoine atá 15 Bliana d'Aois 

PISA 2018 Nollaig-23 

Ráta Foghlama ar Feadh an tSaoil LFS Ráithe 1 
2023 

Lúnasa-23 

Pearsanra Taighde agus Forbartha Caiteachas Gnó ar Thaighde 
agus ar Fhorbairt (BERD) 

2021 Lúnasa-23 

Críochnú Tithe Nua Críochnú Tithe Nua 2022 Iúil-23 

Rátáil Fuinnimh Tithe A nó B Rátálacha Fuinnimh 
Foirgneamh Baile 

2022 Iúil-23 

Meánfhad chuig Seirbhísí Laethúla Fad chuig Seirbhísí Laethúla 
in Éirinn a Thomhas 

2019 2024 

Ráta Costas Tithíochta a mbaineann ró-
ualach leis  

SILC 2021 Márta-24 

Truailliú, Salachar nó Fadhbanna 
Comhshaoil Eile 

SILC 2020 Márta-24 

Dobharlaigh a bhain caighdeán ard nó 
maith amach 

SFInna na hÉireann - 
Tuarascáil ar Tháscairí do 
Sprioc 6 (Uisce Glan agus 
Sláintíocht) 

2018-
2021 

2024 

Astaíochtaí gás ceaptha teasa Cuntais Chomhshaoil 
Astaíochtaí Aeir 

2020 Deireadh 
2023 

Dramhaíl Dul Chun Cinn na hÉireann a 
Thomhas 

2020 2024 

Ráta Dúnmharaithe in aghaidh gach 
100,000 duine 

Coireacht Thaifeadta 2022 Iúil-23 

Daoine a Maraíodh nó a Gortaíodh ar 
Bhóithre 

Básanna ar Bhóithre agus 
Taismigh Ghortaithe 

2020 Samhain-23 

Táscaire Foinse An 
Eisiúint 

is 
Déanaí 

An Chéad 
Éisiúint 

Eilei 

Daonra a bhfuil imní orthu go 
bhféadfaidís a bheith ina nÍospartach 
Coireachta 

Coireacht agus Íospairt 2019 2025 

Ráta Tearcúsáidte Saothair LFS Ráithe 1 
2023 

Lúnasa-23 

Ráta Fostaíochta LFS Ráithe 1 
2023 

Lúnasa-23 

Meántuilleamh Seachtainiúil Suirbhé ar Chostais Tuillimh, 
Uaireanta agus Fostaíochta 
(EHECS) agus Anailís ar 
Thuilleamh ag baint úsáid as 
Foinsí Sonraí Riaracháin 

Ráithe 3 
2023, 
2022 

Lúnasa-23.  
Meán 
Fómhair-23 

Uaireanta Oibre Fada sa Phríomhphost LFS Ráithe 1 
2023 

Lúnasa-23 

Cúramóirí a sholáthraíonn Cúram 20 
Uair an Chloig ar a laghad in aghaidh na 
Seachtaine 

Suirbhé Sláinte na hÉireann 2019 2026 

Daonra atá sásta le hÚsáid Ama Modúl SILC ar Fholláine 2018 Meán 
Fómhair-23 

Daonra a Bhraitheann Uaigneach Modúl SILC ar Fholláine 2018 Meán 
Fómhair-23 

Daonra a raibh beirt ar a laghad acu 
agus a dtiocfadh brath orthu má bhí 
fadhb thromchúiseach acu 

Suirbhé Sláinte na hÉireann 2015 2026 

Daoine a ndearnadh Idirdhealú orthu 
sna 2 Bhliain Roimhe sin 

Comhionannas agus 
Idirdhealú 

2019 deireadh 
2024 

Sástacht leis an gcaoi a n-oibríonn an 
Daonlathas in Éirinn 

Tuarascáil Eurobaraiméadair 2023 TBC 

Cuimsiú Sóisialta Braite Modúl SILC ar Fholláine 2018 Meán 
Fómhair-23 

i. Ón 24 Bealtaine 2023 

Aguisín 2: Torthaí Anailíse 

Gné / Táscairí Feidhmíocht Inbhuanaitheacht Comhionannas 
Folláine Shuibiachtúil 0.3  0.78 

Daoine a thug rátáil ard dá Sástacht Saoil 
Foriomlán (2018) 

0.74  0.55 

Daoine nach raibh dúlagar orthu ná nach 
raibh in ísliú brí le 4 seachtaine anuas 
(2018) 

0.2  0.86 

Leanaí aois scoile atá Sásta lena Saol faoi 
láthair (2018) 

-0.02  0.94 

 
Sláinte Mheabhrach agus Fhisiciúil 0.07 0.06 0.63 

Blianta Sláintiúla Saoil (2020) 0.12 0.12 0.97 

Daonra a thuairiscigh dúlagar (2019) 0 0 0.40 

Gá le cóir leighis gan chomhlíonadh 
(2021) 

0.1  0.5 

 
Ioncam agus saibhreas 0.15 0.12 -0.35 

Ioncam airmheánach indiúscartha líonta tí 
(2022) 

0.24  0.29 

Glan-rachmas airmheánach líonta tí 
(2020) 

0.14 0.14 -0.7 

Líonta tí a bhíonn ag streachailt go mór 
(2022) 

0.11  -0.63 

Saibhreas Glan an Rialtais (R4 2022) 0.11 0.11  

 
Eolas, scileanna agus nuálaíocht 0.1 0.14 0.02 

Léiriú Léitheoireachta agus Matamaitice 
Daoine 15 Bliana d'Aois (2018) 

0.28 0.28  

Ráta Foghlama ar Feadh an tSaoil (R1 
2023) 

0.02  -0.39 

Pearsanra Taighde agus Forbartha (2021) 0.00 0.00 0.42 

 
Tithíocht agus an timpeallacht 
thógtha 

0.8 0.54 -0.88 

Tithe nua a críochnaíodh (2022) 0.58 0.58  

Rátáil fuinnimh tithe A nó B (2022) 1.05 1.05  

An meánfhad chuig seirbhísí laethúla 
(2019) 

 NA -0.38 

Ráta Costas Tithíochta a mbaineann ró-
ualach leis (2021) 

0.72  -1.68 

 
Comhshaol, Aeráid agus 
Bithéagsúlacht 

-0.22 -0.29 0.62 

Truailliú, Salachar nó Fadhbanna 
Comhshaoil Eile (2020) 

-0.04  0.62 

Dobharlaigh a bhain caighdeán ard nó 
maith amach (2018-2021) 

-0.08 -0.08  

Astaíochtaí gás ceaptha teasa (2020) -0.48 -0.48  

Dramhaíl a ghintear (2020) -0.3 -0.3  

Gné / Táscairí Feidhmíocht Inbhuanaitheacht Comhionannas 

Sábháilteacht agus Slándáil 0.29  0.44 

Ráta dúnmharaithe in aghaidh gach 
100,000 duine (2022) 

0.24   

Daoine a maraíodh nó a gortaíodh ar 
bhóithre (2020) 

0.43   

Daoine a bhfuil imní orthu go bhféadfaidís 
a bheith ina n-íospartach coireachta 
(2019) 

0.2  0.44 

 
Obair agus Cáilíocht an Phoist 0.26 0.24 0.52 

Ráta tearcúsáidte saothair (R1 2023) 0.24 0.24 0.09 

Ráta fostaíochta (R1 2023) 0.1  0.77 

Meántuilleamh seachtainiúil (R1 2023, 
2021) 

0.43  0.7 

 
Úsáid ama 0.21  0.26 

Uaireanta fada oibre sa phríomhphost (R1 
2023) 

-0.03  -0.04 

Cúramóirí a sholáthraíonn Cúram 20 Uair 
an Chloig ar a laghad in aghaidh na 
Seachtaine (2019) 

  0.34 

Daonra an-sásta le húsáid ama (2018) 0.45  0.47 

 
Naisc, Pobal agus Rannpháirtíocht 0.26  0.6 

Daonra a bhraitheann uaigneach (2018)   0.21 

Daoine a raibh beirt ar a laghad acu a 
dtiocfadh leo brath orthu má bhí fadhb 
thromchúiseach acu (2015) 

0.26  0.99 

 
Rannpháirtíocht Shibhialta, muinín 
agus léiriú cultúrtha 

0.21 0.22 0.9 

Daoine a ndearnadh idirdhealú orthu le 
dhá bhliain anuas (2019) 

-0.04  0.19 

Sástacht leis an gcaoi a n-oibríonn an 
daonlathas in Éirinn (2023) 

0.45 0.45  

Cuimsiú sóisialta a bhraitear (2018)   0.9 

Is ionann figiúirí na ngnéithe agus meán fhigiúr feidhmíochta/comhionannais/inbhuanaitheachta an 
dá nó ceithre tháscaire laistigh de gach gné. Mar sin féin, b'fhéidir nach ionann iad sin agus meáin 
chruinne na n-uimhreacha a liostaítear de bhrí go ndéantar na figiúirí a shlánú go dtí dhá ionad de 
dheachúlacha. 

Ní 'táscaire inbhuanaitheachta' é aon sonraí ná táscaire atá fágtha gan fhigiúir.  

Aguisín 3: Modheolaíocht 

Tabhair faoi deara go bhfuil an fheidhmíocht coibhneasta i gcomparáid le feidhmíocht 
roimhe seo agus le feidhmíocht tíortha eile ar fud na modhanna go léir. Mar shampla, tá 
Saibhreas Ginearálta an Rialtais diúltach (-€108.3 billiún). Le cúig bliana anuas, áfach, 
tháinig feabhas beagnach 25% ar an bhfigiúr sin agus is é sin bunús an mheasúnaithe 
dhearfaigh le himeacht ama.   

Leanfar ar aghaidh leis an modheolaíocht a forbraíodh faoi athbhreithniú chun a 
chinntiú go bhfuil sí oiriúnach don fheidhm agus go soláthraíonn sí go leor soiléireachta 
agus miondifríochtaí. 

Dul chun cinn 
Is é tomhas dul chun cinn an meán de 1) an t-athrú céatadánach le himeacht ama (thart 
ar 5 bliana, ag brath ar infhaighteacht sonraí) agus 2) tomhas comparáide idirnáisiúnta.  

Tomhaiseann comparáid idirnáisiúnta an difríocht idir staid na hÉireann (Xie) agus an 
meán (X-bar) i gcomparáid leis an tír is fearr feidhmíocht (Xbc) agus an meán: 

𝐶𝐶𝐶𝐶𝐶𝐶𝐶𝐶𝐶𝐶𝐶𝐶á𝑖𝑖𝑖𝑖 𝑖𝑖𝑖𝑖𝑖𝑖𝐶𝐶𝑖𝑖á𝑖𝑖𝑖𝑖𝑖𝑖ú𝑖𝑖𝑛𝑛𝐶𝐶 =  
𝑋𝑋𝑖𝑖𝑖𝑖 − 𝑋𝑋� 
𝑋𝑋𝑏𝑏𝑏𝑏 − 𝑋𝑋�

 

Sa chás nach bhfuil an treocht ar fáil, úsáidtear an beart comparáide idirnáisiúnta leis 
féin (agus vice versa). 

 

Dá bhrí sin, i gcás ina bhfuil feidhmíocht 1, ciallaíonn sé seo go raibh feabhas 100% ar 
an táscaire thar c. 5 bliana agus/nó is í Éire an tír is fearr feidhmíocht. Sa chás go bhfuil 
feidhmíocht 0 ciallaíonn sé seo nach raibh aon athrú ann le cúig bliana anuas agus/nó is 
ionann scór na hÉireann agus an meán. Sa chás go bhfuil feidhmíocht -1, ciallaíonn sé 
seo go raibh meath 100% ar an táscaire thar c. 5 bliana agus/nó is í Éire an tír is measa 
feidhmíocht. 

 

Sampla Praiticiúil: Blianta Sláintiúla Saoil  
• Tháinig laghdú beag 1.5% (nó -0.015) ar bhlianta sláintiúla saoil le linn na 

tréimhse 2015 go 2020.  
• Tá Éire os cionn mheán an AE faoi 2.2 bliain. I gcomparáid leis sin, tá an tír is 

fearr os cionn mheán an AE faoi 8.7 mbliana: 2.2 / 8.7 = 0.25. 
• Dá bhrí sin, is é an meán (-.015+0.25)/2 = 0.12 

 

Comhionannas 
Is ionann an tomhas comhionannais agus 1 lúide meándifríocht céatadáin na ngrúpaí 
feidhmíochta is fearr agus is measa do gach táscaire atá ar fáil ar Mhol Folláine na 
Príomh-Oifige Staidrimh. Dá bhrí sin, dá mbeadh comhionannas foirfe i measc grúpaí, is 
é 1 an toradh. Sa chás go bhfuil difríocht an mheáin níos mó ná 100%, ansin tá an scór 
diúltach.  

Sampla Praiticiúil: Leanaí scoile a thuairiscigh go raibh siad sásta lena saol 
• 91.1% de bhuachaillí scoile a thug le fios go bhfuil siad sásta lena saol faoi 

láthair, i gcomparáid le 85.6% de chailíní – sin difríocht chéatadánach de 6.2%.  
• Thug 88.6% de leanaí ón lucht siúil le fios go bhfuil siad sásta lena saol faoi 

láthair (an grúpa is airde feidhmíocht) i gcomparáid le 83.5% de leanaí faoi 
mhíchumas – sin difríocht chéatadánach de 5.8%. 

• Is é 6% meán an dá cheann (0.062+0.058)/2 (nó 0.06).  
• Is féidir glacadh leis sin mar éagothroime 6%, nó cothromas 94% (1-0.06 = 0.94). 

 

Inbhuanaitheacht 
Is í an inbhuanaitheacht na scóir dul chun cinn le haghaidh na dtáscairí inbhuanaithe 
sin. I gcás aon ghné ina bhfuil táscairí inbhuanaitheachta, is féidir meán táscairí 
inbhuanaitheachta a chur i gcomparáid le feidhmíocht na dtáscairí uile. 

Sampla Praiticiúil: Comhshaol, Aeráid agus Bithéagsúlacht: 

Táscairí Feidhmíocht Inbhuanaitheacht  
Truailliú, Salachar nó 
Fadhbanna Comhshaoil Eile 

-0.037  

Dobharlaigh a bhain 
caighdeán Ard nó Maith 
amach 

-0.077 -0.077 

Astaíochtaí gás ceaptha 
teasa 

-0.469 -0.469 

Dramhaíl a ghintear -0.303 -0.303 
 

Ríomh Feidhmíochta: ([-0.037] + [-0.077] + [-0.469] + [-0.303])/4 = -0.221 

Ríomh Inbhuanaitheachta: ([-0.077] + [-0.469] + [-0.303])/3 = -0.283  

